
လွင်ႈမူတ်းသႂ်ႁိမ်းႁွမ်း



ၸိူင်းလွင်ႈ ၶၢဝ်းတၢင်း 1000 ဝၼ်း
ဢၼ်ဝႃႈၼႆႉ ၶႂ်ႈပွင်ႇဝႃႈသင်လႃႇ။

ၶၢဝ်းတၢင်း 1000 ဝၼ်းၼႆႉ ပဵၼ်ၸိူင်းဢၼ်ပႃးၶႅပ်းႁၢင်ႊလူၼ်ႉႁူဝ်
ၼိူင်ႈ ဢၼ်မူႇၸုမ်းငိုၼ်းၵွင်ၵၢင် တႃႇၵၢၼ်ႁႃၵိၼ်လဵင်ႉတွင်ႉ လႄႈ  
ၵၢၼ်ၵုမ်ႇထူၼ်ႈတၢင်းၵိၼ်ယႅမ်ႉ (LIFT) ၶဝ် ၵမ်ႉထႅမ်ႁဵတ်းဢွၵ်ႇ တႃႇပီႈၼွင်ႉၵူ
ၼ်းဝၢၼ်ႈၶဝ်ၼၼ်ႉယဝ်ႉ။ ၼႂ်းၸိူင်းဢၼ်ၼႆႉ ၶဝ်ႈပႃးဝႆႉ တွၼ်ႊသၢမ်ဢၼ်သေ 
ယိူင်းဢၢၼ်း တႃႇဢုပ်ႇဢူဝ်းတိုၵ်းသူၼ်း၊ ပၼ်တၢaင်းႁူႉလွင်ႈ လွင်ႈၼွင်ႇၵၢႆႇပိူင်လူင်ၶွင် 
ထၢတ်ႈလဵင်ႉၸႂ်ဢႃႇႁႃႇရႃႉ လႄႈ လွင်ႈမူတ်းသႂ် ဢၼ်ပဵၼ်ပိူင်လူင်မၼ်း၊ လွင်ႈပၢႆး
ယူႇလီလုၵ်ႈဢွၼ်ႇလဵၵ်ႉလႄႈ  လွင်ႈႁုၼ်ႈမုၼ်းမူႈယႂ်ႇ ၼႆယဝ်ႉ။ လွင်ႈၽိင်ႈယုမ်ႇယမ် 
ဢၼ်ႁၢမ်ႈၵိၼ်တၢင်းၵိၼ်၊ ၶၢဝ်ႇငၢဝ်း(ဢၼ်ဢမ်ႇၵႆႉ မၢၼ်ႇမႅၼ်ႈ) ဢၼ်ၵႆႉလႆႈငိၼ်း 
ၵူၼ်းလူင်ၵူၼ်းၵႄႇၶဝ်လၢတ်ႈ၊ ထၢတ်ႈလဵင်ႉၸႂ်ဢႃႇႁႃႇရႃႉမႄႈလုၵ်ႈဢွၼ်ႇ၊ လွင်ႈလမ်ႇလွင်ႈ 
ၶွင်လွင်ႈမူတ်းသႂ် မိူဝ်ႈသွမ်လဵင်ႉလုၵ်ႈဢွၼ်ႇလႅင် လႄႈ  လုၵ်ႈဢွၼ်ႇလဵၵ်ႉ ၸၵႂႃႇၸိူဝ်းၼႆႉ 
တေလၢတ်ႈၼေဝႆႉ ၼႂ်းၶၢဝ်းတၢင်း 1000 ဝၼ်း ၼႆႉယဝ်ႉ။

ၶၢဝ်းတၢင်းၼိူင်ႈႁဵင်ဝၼ်းၼႆႉ ပဵၼ်ၸိူင်းၼႄႁၢင်ႊဢၼ် ၵေႃႉပဵၼ်ၽူႈၵႅဝ်ပၢင် 
(ၽူႈၵမ်ႉၸွၺ်ႈ) တေလႆႈလူဢၢၼ်ႇၼေ မူႇၸုမ်းၵူၼ်းမႃးပၼ်ႁႅင်းၶဝ် ၼႆယဝ်ႉ။ 
ၼႂ်းၵူၼ်းမႃးထွမ်ႇပၼ်ႁႅင်းၼၼ်ႉ ဢမ်ႇဝႃႈ ၵူၼ်းယိင်း၊ ၵူၼ်းၸၢႆး၊ လုၵ်ႈဢွၼ်ႇ၊ ၵူၼ်းလူင် 
ၶဝ်ႈပႃးလႆႈမူတ်းမူတ်းယဝ်ႉ။ ၽူႈၵႅဝ်ပၢင် တေလႆႈထၢမ် ၵူၼ်းမႃးထွမ်ႇပၼ်ႁႅင်းၶဝ် 
ၶေႃႈထၢမ်ၵမ်ႈၽွင်ႈ ယၢမ်းၼႂ်းတွၼ်ႊၵၢင်ၸိူင်းၼိူင်ႈပွၵ်ႈ၊ တွၼ်ႊသုတ်းၸိူင်း
ၼိူင်ႈပွၵ်ႈယဝ်ႉ။ ၶေႃႈထၢမ်ၸိူဝ်းၼၼ်ႉ တေႁဵတ်းႁႂ်ႈပဵၼ်မႃး ပၢင်ဢုပ်ႇဢူဝ်း 
ၼႂ်းၵႄႈၵူၼ်းမႃးပၼ်ႁႅင်းၶဝ် ၵဵဝ်ႇလူၺ်ႈလွင်ႈတၢင်းၼႂ်းၸိူင်း ၶၢဝ်းတၢင်းၼိူင်ႈႁဵင်ဝၼ်း 
ၼၼ်ႉယဝ်ႉ။ သင်ၶႂ်ႈထၢမ် ႁႂ်ႈၸၢင်ႊဢုပ်ႇဢူဝ်းၵၼ်ထႅင်ႈၼႆၵေႃႈ မီးပၼ်ဝႆႉ ၶေႃႈထၢမ်ၽိူမ်ႉ 
တႃႇလိူၵ်ႈၸႂ်ႉ ၼင်ႇထုၵ်ႇၸႂ် ၼႂ်းတွၼ်ႊၸိူင်းတင်းမူတ်းယူႇ။ သင်ဢမ်ႇလႆႈၶၢဝ်းယၢမ်းၸိုင်

ၶေႃႈထၢမ်ၽိူမ်ႉၸိူဝ်းၼၼ်ႉ ၶၢမ်ႈပႅတ်ႈလႆႈယူႇ။ တႃႇၽူႈၵႅဝ်ပၢင် တေထိင်းပၢင်ဢုပ်ႇဢူဝ်းၵႂႃႇလႆႈ
လီလီၼၼ်ႉ ၼႂ်းပပ်ႉလိၵ်ႈၼႆႉ ယင်းပႃးဝႆႉ တွၼ်ႊဢၼ်ဝႃႈ  “ၶၢဝ်ႇပိူင်လူင်” ၼႆယူႇ။  

လူၺ်ႈမူႇၸုမ်းၵူၼ်း ဢၼ်ဢမ်ႇၼမ်လိူဝ် 20 ၵေႃႉၼၼ်ႉသေ ၽူႈၵႅဝ်ပၢင် 
ၸၢင်ႊတႄႇလူဢၢၼ်ႇၼေၸိူင်းယဝ်ႉ။ သင်တေတႄႇထၢမ်ၶေႃႈထၢမ် 
တႃႇဢုပ်ႇဢူဝ်းၵၼ်ၼၼ်ႉၼႆၸိုင် ၽႄၵူၼ်းမႃးထွမ်ႇၶဝ် ႁႂ်ႈပဵၼ်မူႇၸုမ်းဢွၼ်ႇ 
ဢၼ်ၶဝ်ႈပႃးၵူၼ်းမွၵ်ႈ (4-5)ၵေႃႉၼၼ်ႉတႃႉ။ လူၺ်ႈၽႄႁဵတ်းမူႇၸုမ်းဢွၼ်ႇသေ 
တေပဵၼ်မႃးတီႈဢၼ်မီး လွင်ႈမိုတ်ႈၵိုဝ်းၸမ်ၸႂ်ၵၼ်၊ လွင်ႈလွတ်ႈလႅဝ်း၊ လွင်ႈယူႇသႃႇလူမ်ၸႂ် 
ၼၼ်ႉယဝ်ႉ။

ၸိူင်းၼႆႉ ဢမ်ႇပေႃးယၢဝ်းၼႆသေတႃႉ မၼ်းလွင်ႈယႂ်ႇ တႃႇလႆႈၶၢဝ်းယၢမ်းဢုပ်ႇဢူဝ်းၵၼ် 
ၼမ်ၼမ်ဢိူဝ်ႈ။ ၸၢင်ႊမၵ်းတမ်းဝႆႉ ၶၢဝ်းႁိုင်တႃႇလူၼႄၸိူင်း ၼိူင်ႈၸူဝ်ႊမူင်းယူႇ။ 
သင်ၸိူင်ႉဝႃႈ ပူၼ်ႉၵႂႃႇၼိူင်ႈၸူဝ်ႊမူင်းယဝ်ႉသေတႃႉ တိုၵ်ႉလူၸိူင်းယဝ်ႉမွၵ်ႈၼိူင်ႈၶိုင်ႈ
ၵွၺ်းၼႆၸိုင် ၽူႈၵႅဝ်ပၢင် ၸၢင်ႊၵိုတ်းပႅတ်ႈ ၸိူင်းဢၼ်တိုၵ်ႉဢုပ်ႇဢူဝ်းၵၼ်ယူႇၼၼ်ႉ
သေ တႃႇသိုပ်ႇၸိူင်းဢၼ်ၵိုတ်းၶင်ႉဝႆႉၼၼ်ႉ ၸၢင်ႊၼတ်း/ ၶိၼ်း ၵူၼ်းမႃးထွမ်ႇၶဝ် 
ႁႂ်ႈမႃးထႅင်ႈပွၵ်ႈၼႃႈယူႇ။ ၵၢၼ်ဢုပ်ႇဢူဝ်းၼိူဝ်ၸိူင်းၼႆႉ ၵူၼ်းၸုမ်းၼိူင်ႈ တင်းၸုမ်းၼိူင်ႈ 
ၶၢဝ်းႁိုင်မၼ်း တေဢမ်ႇမိူၼ်ၵၼ်လႆႈသႄႈ။ ယွၼ်ႉၼၼ်လႄႈ တေႃႇၸိူင်းပေႃးတေယဝ်ႉတူဝ်ႈၼႆႉ 
ပွၵ်ႈၵမ်းတႃႇတေလႆႈထူပ်းတင်း ၵူၼ်းမႃးထွမ်ႇၶဝ်ၵေႃႈ ၸၢင်ႊတေပႅၵ်ႇပိူင်ႈၵၼ်လႆႈ 
ၵူႊမဵဝ်းမဵဝ်းယူႇယဝ်ႉ။



ယိူင်းဢၢၼ်း

လွင်ႈလႆႈတႅမ်ႈဢွၵ်ႇ ၸိူင်းၶၢဝ်းတၢင်းၼိူင်ႈႁဵင်ဝၼ်းၼႆႉ

မိူဝ်ႈထူပ်းတင်းပီႈၼွင်ႉၵူၼ်းဝၢၼ်ႈၶဝ်သေ ဢုပ်ႇဢူဝ်း လွင်ႈၸိူင်း 
ၶၢဝ်းတၢင်းၼိူင်ႈႁဵင်ဝၼ်း မိူဝ်ႈလႂ်သေဢမ်ႇဝႃႈ တၢင်းႁၼ်ထိုင်ၵမ်ႈၽွင်ႈ တႃႇၽူႈၵႅဝ်ပၢင်ၶဝ် 
တိုဝ်းၵမ်ႊႁဵတ်းၸွမ်းၼၼ်ႉၵေႃႈ လၢတ်ႈၼေဝႆႉယူႇ။

တႃႇၽိူမ်ႉထႅမ်ပၼ် လွင်ႈတၢင်းဢၼ်ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉ 
ၶွင်မႄႈလုၵ်ႈဢွၼ်ႇလႄႈ လုၵ်ႈဢွၼ်ႇ ဢၼ်ပီႈၼွင်ႉၵူၼ်းဝၢၼ်ႈၶဝ် ဢမ်ႇပႆႇႁူႉၼၼ်ႉ။

ၵူၼ်းဢႃႈသၢၵ်ႈသႅၼ်းလႂ်ဢမ်ႇဝႃႈ၊ ၵူၼ်းယိင်း ၵူၼ်းၸၢႆးဢမ်ႇဝႃႈ ႁႂ်ႈၵူၼ်းဢၼ်မီး
ယူႇၼႂ်းဝၢၼ်ႈၵူႊၵေႃႉ ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉလႄႈ  လွင်ႈမူတ်းသႂ်ၼၼ်ႉ 
ႁႂ်ႈလၢတ်ႈဢွၵ်ႇၼေ လွင်ႈမႆႈၸႂ်၊ လွင်ႈယၢပ်ႇၽိုတ်ႇၸဝ်ႈၵဝ်ႇသေ တႃႇပၼ်ႁႅင်း 
ႁႂ်ႈၵူၼ်းသႅၼ်းပၢၼ်မိူၼ်ၵၼ်ၼၼ်ႉ ဢုပ်ႇဢူဝ်းႁႃၶေႃႈၵေႈလိတ်ႈၸွမ်းၵၼ်။

မိူဝ်ႈလူဝ်ႇလွင်ႈတၢင်းၸွၺ်ႈထႅမ်ၼၼ်ႉ တႃႇပၼ်ႁႅင်း ႁႂ်ႈၵူၼ်းၵေႃႉၼိူင်ႈတင်းၵေႃႉၼိူင်ႈ 
ၸီႉၼေတၢင်းၵၼ် ႁႂ်ႈၸၢင်ႊႁႃဢဝ် တၢင်းၶႆႊၸႂ်၊ ၶၢဝ်ႇငၢဝ်းတၢင်ႇဢၼ်တီႈၵူၼ်းတၢင်ႇ
ၵေႃႉထႅင်ႈ ၼႆယဝ်ႉ။

သၢင်ႈႁႂ်ႈပဵၼ်ဢွင်ႈတီႈဢၼ် ဢမ်ႇယႂ်ႇတေႉယႂ်ႇတိူဝ်ႇၼၼ်ႉသေ ႁႂ်ႈပီႈၼွင်ႉၵူၼ်းဝၢၼ်ႈၶဝ် 
ႁတ်းလၢတ်ႈဢွၵ်ႇ လွင်ႈယုမ်ႇယမ်ၸဝ်ႈၵဝ်ႇ သိုဝ်ႈသိုဝ်ႈယူဝ်းယူဝ်း လႄႈ  
လွတ်ႈလွတ်ႈလႅဝ်းလႅဝ်းလႆႈၼၼ်ႉတႃႉ။

မီးလွင်ႈၼပ်ႉယမ် တၢင်းႁၼ်ထိုင် ၵူၼ်းၵူႊၵေႃႉတႃႉ။

ပႅၵ်ႉသမ်ႉဝႃႈ လွင်ႈတၢင်းဢၼ် ပီႈၼွင်ႉၵူၼ်းဝၢၼ်ႈလၢတ်ႈၼၼ်ႉ ၽိတ်းဝႆႉၵေႃႈယဝ်ႉ 
ယႃႇပေႁဵတ်းလွင်ႈ ထတ်းသၢင်ႈသႄႉၼႄးသင်တႃႉ။

ပၼ်ၶေႃႈၼႄတၢင်း ဢၼ်ၸႅင်ႈလႅင်းသေ ႁဵတ်းႁႂ်ႈလပ်ႉလွင်းဝႃႈ ပီႈၼွင်ႉၵူၼ်းဝၢၼ်ႈၶဝ် 
ပွင်ႇၸႂ်လီလီဝႃႈ ၸဝ်ႈၵဝ်ႇတေလႆႈႁဵတ်းဢီႈသင်ၼႆတႃႉ။

သင်ဢမ်ႇပွင်ႇၸႂ် လွင်ႈတၢင်းဢၼ်လၢတ်ႈၼေၼၼ်ႉၸိုင် ပၼ်ႁႅင်းႁႂ်ႈၶဝ် ထၢမ်ၶေႃႈထၢမ် 
ဢမ်ႇၼၼ် ယွၼ်းႁႂ်ႈသပ်းလႅင်းၼေပၼ်ထႅင်ႈ ၼႆတႃႉ။

တႃႇသႅၼ်းမူႇၸုမ်းတင်းမူတ်း ၼင်ႈလႆႈလီလီငၢမ်းငၢမ်းၼႆႉ ႁႂ်ႈမီးဢွင်ႈတီႈဢၼ်သၢင်ႇထုၵ်ႇ
လႄႈၵႂၢင်ႈတႃႉ။

တႃႇပီႈၼွင်ႉၵူၼ်းဝၢၼ်ႈၶဝ် ၶဝ်ႈၸႂ်ၼိူဝ် ၸိူင်းဢၼ်ၸဝ်ႈၵဝ်ႇမႃးထွမ်ႇယူႇၼၼ်ႉ 
လူဢၢၼ်ႇၸိူင်း လူၺ်ႈမူၼ်ႊမူၼ်ႊသိူဝ်းသိူဝ်း လႄႈ  ပႃးၸႂ်ပႃးၶေႃးတႃႉ။

ပၼ်ၶၢဝ်းယၢမ်းဢုပ်ႇဢူဝ်း တဵမ်တဵမ်ထူၼ်ႈထူၼ်ႈတႃႉ။ ၼႂ်းၶၢဝ်းယၢမ်းလူႇဢၢၼ်ႇ
ဢုပ်ႇဢူဝ်းၼၼ်ႉ ၸိူင်းၼိူင်ႈတွၼ်ႊၼႆႉ ဢုပ်ႇဢူဝ်းယဝ်ႉတူဝ်ႈလီလီယဝ်ႉၸင်ႇ 
သိုပ်ႇၵႂႃႇထႅင်ႈတွၼ်ႊၼိူင်ႈတႃႉ။

တွၼ်ႊၵၢၼ် ၽူႈၵႅဝ်ပၢင်(ၽူႈၵမ်ႉၸွၺ်ႈ)

ၽူႈၵႅဝ်ပၢင်ၼႆႉ လူၺ်ႈၸႂ်ႉၶေႃႈထၢမ် ႁႂ်ႈပဵၼ်ၼင်ႇဢၼ်ၼမ်းသေ 
တေလႆႈၵမ်ႉထႅမ်ပၼ် ႁႂ်ႈပဵၼ်မႃးလွင်ႈဢုပ်ႇဢူဝ်း ၼႂ်းၵႄႈၵူၼ်းမႃးထွမ်ႇၶဝ်ယဝ်ႉ။ 
တႃႇႁႂ်ႈၸုမ်းၵူၼ်းမႃးပၼ်ႁႅင်းၶဝ် လၢတ်ႈၵႂၢမ်းလႆႈၼႆႉ ၽူႈၵႅဝ်ပၢင် တေလႆႈလၢတ်ႈ
ၵႂၢမ်းဢိတ်းဢိတ်းၵွၺ်း။ သင်ၸုမ်းၵူၼ်းမႃးပၼ်ႁႅင်းၶဝ် ဢမ်ႇလၢတ်ႈဢွၵ်ႇၼေ 
တၢင်းႁၼ်ထိုင်ၶဝ်၊ ၶေႃႈထၢမ်ၶဝ်၊ လွင်ႈမႆႈၸႂ်ၶဝ်ၸိူဝ်းၼၼ်ႉၸိုင် လူဝ်ႇထၢမ် 
ၶေႃႈထၢမ်ၽိူမ်ႉသွၼ်ႉထႅင်ႈဢိူဝ်ႈ။

•

•

•

•

•

•

•

•

•

•

•



ၼၢင်းသၢၼ်းထူၺ်း ၵူဝ်ႇတႃႇထူး ပႃႈတွင်းၵျီႇ
ၵူဝ်ႇဢွင်ႇမိၼ်ႉ
(မေႃသွၼ်ၽုၵ်ႇသွမ်ႈ)

ၼၢင်းတူႇသႃႇ
(မေးၼၢင်း ၵူဝ်ႇဢွင်ႇမိၼ်ႉ)



တွၼ်ႊ - 4

လွင်ႈမူတ်းသႂ်ႁိမ်းႁွမ်း

ယိူင်းဢၢၼ်း

တႃႇပၼ်ႁႅင်း ႁႂ်ႈၵူၼ်းမႃးၶဝ်ႈႁူမ်ႈၶဝ်ဝႃႈ တႃႇထၢတ်ႈလဵင်ႉၸႂ်ဢႃႇႁႃႇရႃႉ လုၵ်ႈဢွၼ်ႇၼႂ်း
ဝၢၼ်ႈႁုၼ်ႈမုၼ်းၼႆႉ လူဝ်ႇႁဵတ်းႁႂ်ႈႁိမ်းႁွမ်းဝၢၼ်ႈမီးလွင်ႈမူတ်းသႂ်ဝႆႉ၊ ဢဝ်ယုပ်းယၢပ်းပႅတ်ႈ 
ၼႂ်းၵူၺ်ယိူဝ်ႇတႃႇသေႇ၊ ၸႂ်ႉတိုဝ်း ထၢင်ၽၢႆႈ ဢၼ်မႅၼ်ႈငမ်ႇတင်း ပၢႆးယူႇလီတႃႇသေႇ။

ၶူဝ်းၶွင်တႃႇတိုဝ်း ၸႂ်ႉၼႂ်းၵၢၼ်သွၼ်

ပပ်ႉၸိူင်း

ၶႅပ်းၸေႈဢၼ်ပဝ်ႇ  

ၵမ်ၸိုမ်းဢၼ်သီၸေး

•

•

•

ၼႂ်းတွၼ်ႊသုတ်းၸိူင်းၼၼ်ႉ ပႃးဝႆႉတွၼ်ႊ ၶၢဝ်ႇပိူင်လူင်ဢိူဝ်ႈ။ ၶၢဝ်ႇ 
ပိူင်လူင်ၸိူဝ်းၼၼ်ႉ ႁၢင်ႈႁႅၼ်းႁႂ်ႈလွၺ်ႈဝႆႉသေ မိူဝ်ႈဢုပ်ႇဢူဝ်းၼၼ်ႉ ဢဝ်ၵႅမ်သႂ်ႇ 
သေလၢတ်ႈ ၼင်ႇသၢင်ႇထုၵ်ႇတႃႉ။ ၶၢဝ်ႇပိူင်လူင်ၼႆႉ တေၸၢင်ႊၸွၺ်ႈထႅမ်သူ 
ႁႂ်ႈၸၢင်ႊမူၼ်ႉမႄႉလႅၵ်ႈလၢႆႊပၼ်လႆႈ လွင်ႈတၢင်းႁၼ်ထိုင်လႄႈ  
ၶေႃႈမုၼ်းဢၼ်ၽိတ်း ဢၼ်ၸၢင်ႊမီးမႃး မိူဝ်ႈယၢမ်းဢုပ်ႇဢူဝ်းၵၼ်ၼၼ်ႉဢိူဝ်ႈ။ 

တေလူဢၢၼ်ႇၼေ ၸိူင်းၶၢဝ်းတၢင်း 1000 ဝၼ်း တွၼ်ႊ 4 ဢိူဝ်ႈၼႃႈ။

လၢတ်ႈၼေဝႆႉ ၶၢဝ်းႁိုင်မၼ်းတႃႉ။ ၶၢတ်ႈလၢမ်းဝႆႉဝႃႈ တေႁိုင် ၼိူင်ႈၸူဝ်ႊမူင်းၼႆသေတႃႉ 
ဢိင်ၼိူဝ်ၶၢဝ်းယၢမ်းတၼ်းသေ ၸၢင်ႊလိူဝ် ဢမ်ႇၼၼ် ယွမ်းၶၢဝ်းယၢမ်းပႅတ်ႈယူႇ။

ၼႂ်းယၢမ်းလူဢၢၼ်ႇၸိူင်းယူႇၼၼ်ႉ တေထၢမ်ၶေႃႈထၢမ်ၵမ်ႈၽွင်ႈ 
တႃႇဢုပ်ႇဢူဝ်းၵၼ်ဢိူဝ်ႈၼႃႈ။

ၵၢၼ်ဢုပ်ႇဢူဝ်းၼၼ်ႉ ၸတ်းလူၺ်ႈပဵၼ်မူႇၸုမ်းလဵၵ်ႉလဵၵ်ႉဢွၼ်ႇၵေႃႈလႆႈ၊ ၵူၼ်းမႃးထွမ်ႇ
တၢင်းသဵင်ႈႁူမ်ႈၵၼ်ၵေႃႈလႆႈယူႇ။

သင်ၸိူဝ်ႉ လွင်ႈတၢင်းလွင်ႈယႂ်ႇသေဢၼ်ဢၼ် ၵိူတ်ႇၶိုၼ်ႈမႃးၸိုင် ၼင်ႇႁိုဝ်တေလႆႈဢုပ်ႇ
ဢူဝ်းလီငၢမ်းၼၼ်ႉ ၽူႈၵႅဝ်ပၢင်(ၽူႈၵမ်ႉၸွၺ်ႈ)မၼ်း မၢႆတွင်းဝႆႉၼႂ်းၽိုၼ်ၸေႈၼၼ်ႉလႄႈ။ 
ပေႃးႁဵတ်းၼၼ်ၵွၼ်ႇ မိူဝ်ႈၸိူင်းယဝ်ႉတူဝ်ႈၼၼ်ႉ တေၸၢင်ႊဢဝ်ဢုပ်ႇဢူဝ်းၵၼ်ၶိုၼ်းယဝ်ႉ။

1။

2။

3။

4။

5။

ၶေႃႈၼေတၢင်း

သပ်းလႅင်းၼေပၼ် ၵူၼ်းၸိူဝ်းထွမ်ႇၼၼ်ႉ ၸိူင်ႉၼင်ႇၼႆတႃႉ။

ၸိူင်း

ၼႂ်းယၢမ်းၵၢင်ၼႂ် ဢၼ်သႃႇယႃႇယူႇၼၼ်ႉ ၵူဝ်ႇတႃႇထူး လုၵ်ႉတီႈၽၵ်းတူႁူးလႅင်းၽၢႆႇ
ၼႃႈႁိူၼ်းသေ မုင်ႈတူၺ်းတၢင်းႁၢင်ႊလီႁိမ်းႁွမ်းသေ သုတ်ႇလူမ်းယဵၼ်ယူႇယဝ်ႉ။ 
မူႇဝၢၼ်ႈၼႆႉ ပဵၼ်ဝၢၼ်ႈၵိူတ်ႇမိူင်းၼွၼ်း ၵူဝ်ႇတႃႇထူးယဝ်ႉ။ မၼ်းၶႂ်ႈႁႂ်ႈဝၢၼ်ႈၼႆႉ ၶိုၼ်ႈ
ယႂ်ႇမႂ်ႇသုင်ၵႂႃႇတႃႇသေႇၼႆဢိူဝ်ႈ။ မိူဝ်ႈၵူဝ်ႇတႃႇထူး တိုၵ်ႉၸူမ်ယူႇၼႂ်းတၢင်းဝူၼ်ႉၼၼ်ႉ 
မီးဢၢႆႊသႅဝ်ဢၼ်သူမ်ႈသူမ်ႈ တူႇတူႇ ၼဝ်ႈၼဝ်ႈဢၼ်ၼိူင်ႈ ၵိုင်ႉၵၢင်ႉ 
ၽတ်ႉမႃးၸွမ်းလူမ်းသေ ၶဝ်ႈမႃးၼႂ်းႁူးၶူႈၼင်မၼ်းယဝ်ႉ။ “ဢၢႆႊသႅဝ်ဢၼ်ၼႆႉ 
လုၵ်ႉတီႈလႂ်မႃးလႃႇၼႆႉ။”

လူဢၢၼ်ႇပၼ်ၸိူင်း သဵင်လင်ႊလင်ႊတႃႉ။

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၵူဝ်ႇတႃႇထူး ထၢမ်ပႃႈတွင်းၵျႇီ ၵေႃႉပဵၼ်မႄႈမၼ်း ဢၼ်တိုၵ်ႉႁၢင်ႈႁႅၼ်း ၶဝ်ႈၽၵ်းယူႇ 
 ၼၼ်ႉယဝ်ႉ။ “မႄႈ၊ ပဵၼ်ဢၢႆႊသႅဝ်ဢီႈသင်ၵေႃႈဢမ်ႇႁူႉယဝ်ႉ။ 
လုၵ်ႉတီႈလႂ်မႃးၵေႃႈဢမ်ႇႁူႉယဝ်ႉ” ၼႆလႄႈ  ပႃႈတွင်းၵျႇီ လၢတ်ႈဝႃႈ “ၸူဝ်ႊယၢမ်းၼႆႉ 
လူမ်းၼႃႇလႄႈ လုၵ်ႉတီႈၵွင်ယုပ်းယၢပ်း ၽၢႆႇတူၵ်းဝၢၼ်ႈၼၼ်ႉသေ မီးဢၢႆႊတူႇဢၢႆႊၼဝ်ႈ 
ပိဝ်မႃးၸွမ်းဢိူဝ်ႈ” ၼႆယဝ်ႉ။ ၵူဝ်ႇတႃႇထူး ၸူးလႆႈမႆႈၸႂ်တႃႇ ၽူဝ်းဝႃႉလူင်း လႄႈ  
မုင်ႉႁေႃႁိူၼ်းမၼ်း တင်းမူတ်းမႃးယဝ်ႉ။ သင်ဢၢႆႊသႅဝ်တူႇဢၼ်ၼႆႉ 
ပိဝ်မႃးယူႇတႃႇသေႇၼႆၸိုင် တေတုမ်ႉတိူဝ်ႉပၢႆးယူႇလီ ၵူၼ်းၼႂ်းမုင်ႉႁေႃႁိူၼ်းၶဝ် 
တင်းမူတ်းမႃးယဝ်ႉ ဢမ်ႇၸႂ်ႈႁိုဝ်။ ၵူဝ်ႇတႃႇထူး ၶိုၼ်းဢိုတ်း ၽၵ်းတူႁူးလႅင်းၼႃႈႁိူၼ်းၼ
ၼ်ႉပႅတ်ႈယဝ်ႉ။

ၼႂ်းမူႇဝၢၼ်ႈသူၼႆႉ ပႅတ်ႈယုပ်းယၢပ်းတီႈလႂ်လႃႇ။

လုၵ်ႉတီႈႁိူၼ်းသူသေ ၸွင်ႇၵႆႉလႆႈ ဢၢႆႊသႅဝ်တီႈၵွင်ယုပ်းယၢပ်းၼၼ်ႉႁိုဝ်။ 
ၸၢင်ႊမီး ၽွၼ်းႁၢႆႉၸိူင်ႉႁိုဝ်လႃႇ။

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၵူဝ်ႇတႃႇထူး လုၵ်ႉတီႈသဵၼ်ႈတၢင်းဝၢၼ်ႈသေ ပႆဢွၵ်ႇၵႂႃႇ ၽၢႆႇတူၵ်းဝၢၼ်ႈၼၼ်ႉ 
ႁင်းၵွၺ်းမၼ်းယဝ်ႉ။ မိူဝ်ႈၼႆႉ ပဵၼ်ဝၼ်းဢိုတ်းႁူင်းႁဵၼ်းလႄႈ လႆႈႁၼ်လုၵ်ႈဢွၼ်ႇ
ၼႂ်းဝၢၼ်ႈၸုမ်းၼိူင်ႈ လဵၼ်ႈတေႃႇဝႅၼ်ၵျွၵ်းၵၼ် ၼႂ်းသဵၼ်ႈတၢင်းဝၢၼ်ႈၼၼ်ႉယူႇ။ 
တူၺ်းလုၵ်ႈဢွၼ်ႇၶဝ် လဵၼ်ႈယူႇၼၼ်ႉသေ မၼ်းဝူၼ်ႉဝႃႈ ဢမ်ႇႁိုင်သင်ၼႆႉၵွၺ်း 
ၽူဝ်းဝႃႉလူင်းၵေႃႈ တေၵေႃႉယႂ်ႇမႃး ၼင်ႇၼႆယဝ်ႉၼႆသေ ၶိုၼ်းဝူၼ်ႉၶုၺ်ႉႁၼ်တူၺ်း 
ၾၢင်ႁၢင်ႊဢၼ်ၽူဝ်းဝႃႉလူင်း လဵၼ်ႈၸွမ်းလုၵ်ႈဢွၼ်ႇၸိူဝ်းၼႆႉဝႆႉ ၼၼ်ႉယဝ်ႉ။  
မိူဝ်ႈမၼ်းတိုၵ်ႉၸူမ်ယူႇၼႂ်းတၢင်းဝူၼ်ႉၼၼ်ႉၵွၺ်း လူၺ်ႈဢမ်ႇတၼ်းၾၢင်ႉတူဝ်သေ ယဵပ်ႇ 
ၺႃးသေလွင်ႈလွင်ႈယဝ်ႉ။ ၽိူဝ်ႇမၼ်းငူမ်ႈတူၺ်း ပဵၼ်ၵွင်ၶီႈၼိူင်ႈၵွင်ဝႆႉဢိူဝ်ႈ။ ၵူဝ်ႇတႃႇထူး 
ၸႂ်လမ်ၵႂႃႇႁႅင်းတေႉယဝ်ႉ။ ၽႂ်လႂ်မႃးၶီႈဝၢၵ်ႇၶီႈမိူဝ် ၼိူဝ်သဵၼ်ႈတၢင်းဝၢၼ်ႈဝႆႉၸိူင်ႉၼႆလႃႇ။

သူလူး မိူဝ်ႈပႆတၢင်းၼၼ်ႉ ၸွင်ႇယၢမ်ႈယဵပ်ႇၺႃးၵွင်ၶီႈႁိုဝ်။ ပဵၼ်ၵွင်ၶီႈ 
ၽႂ်လႂ်လႃႇ။

ၼႂ်းမူႇဝၢၼ်ႈသူၼႆႉ လုၵ်ႈဢွၼ်ႇၶဝ် ၵႆႉလဵၼ်ႈတီႈႁိမ်းလႂ်လႃႇ။

ႁိမ်းႁွမ်းဢၼ်ၶဝ်လဵၼ်ႈယူႇၼၼ်ႉ သင်ဢမ်ႇမူတ်းသႂ်ၼႆ တေၸၢင်ႊမီးၽွ
ၼ်းႁၢႆႉၸိူင်ႉႁိုဝ်လႃႇ။

•

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၵူဝ်ႇတႃႇထူး လွမ်တူၺ်းဝႃႈ ႁိမ်းႁွမ်းၸိူဝ်းၼၼ်ႉ ၸွင်ႇမီးၼမ်ႉ တႃႇတေသုၵ်ႈတိၼ်ႁိုဝ် 
ၼႆယဝ်ႉ။ ဢၼ်ၸမ်လိူဝ်ပိူၼ်ႈတႄႉ မီးၼမ်ႉႁွင်ႈ ဢၼ်လႆလဵပ်ႈဝၢၼ်ႈဝႆႉၼၼ်ႉၵွၺ်း။ ၼမ်ႉ 
ႁွင်ႈဢၼ်ၼႆႉ မိူဝ်ႈၵူဝ်ႇတႃႇထူး တိုၵ်ႉၵေႃႉလဵၵ်ႉၼၼ်ႉ ပဵၼ်ၼမ်ႉႁွင်ႈ ဢၼ်သႃႇယႃႇ 
မႃးတေႉတေႉဢိူဝ်ႈ။ မိူဝ်ႈၵေႃႉလဵၵ်ႉလဵၵ်ႉၼၼ်ႉ တင်းဢူၺ်းၵေႃႉသေ မႃးလုၺ်းၼမ်ႉ 
တီႈၼမ်ႉႁွင်ႈၼႆႉ ၵူႊဝၼ်းယဝ်ႉ။ လမ်ၼမ်ႉသေ လုၺ်းၵႂႃႇပႃႈတႂ်ႈ ၽုင်ပဵတ်း၊ ပေႃးယဝ်ႉ  
ၵႂႃႇၸၼ်လဵၼ်ႈတိၼ်ပဵတ်းၶဝ်ဢိူဝ်ႈ။ ပႃဝႃႇ၊ ၶဵတ်ႇဝႃႇ ၸိူဝ်းၼႆႉၵေႃႈ လိူင်ႇတေႉဢိူဝ်ႈ။ 
ၵူၺ်းၵႃႊဝႃႈ မိူဝ်ႈလဵဝ်တႄႉ ၵူၼ်းၶဝ်မႃးႁဵတ်းႁိူၼ်း ၵွင်လင်တေႃႇ ၼမ်ႉႁွင်ႈၼႆႉဝႆႉယဝ်ႉ။ 
ထၢင်ၽၢႆႈၵေႃႈ ႁဵတ်းၼႂ်းၼမ်ႉႁွင်ႈဝႆႉသေ ပႅတ်ႈၶီႈပႅတ်ႈယဵဝ်ႈတူၵ်းၼႂ်းမၼ်းယဝ်ႉ။ 
 ယုပ်းယၢပ်းၵေႃႈ ပႅတ်ႈတူၵ်းၼႂ်းၼမ်ႉႁွင်ႈယဝ်ႉ။ သႅဝ်ဢၢႆႊႁိမ်းႁွမ်းၵေႃႈ ဢမ်ႇ 
လီသေဢိတ်း။ ၼမ်ႉႁွင်ႈဢၼ်ယၢမ်ႈသႃႇယႃႇမႃးမိူဝ်ႈၼၼ်ႉၼႆႉ မိူဝ်ႈလဵဝ်တႄႉ 
လူႉလႅဝ်ထိုင်တီႈ တႃႇတေသုၵ်ႈတိၼ် ဢၼ်ဝူၺ်ႇႁင်ႈယူႇၼၼ်ႉၵွၺ်းၵေႃႈ 
သမ်ႉပေႃးလီဢိမ်ႇမိူဝ်ႈဝႆႉယဝ်ႉလႄႈ ၵူဝ်ႇတႃႇထူး ပဵၼ်ၸႂ်ဢမ်ႇလီၵႂႃႇႁႅင်းတေႉတေႉ။

တီႈႁိမ်းႁွမ်းဝၢၼ်ႈသူလူး ၸွင်ႇမီး ၼမ်ႉႁွင်ႈ၊ ၼမ်ႉၵႄး၊ မႄႈၼမ်ႉသင်ႁိုဝ်။

မႄႈၼမ်ႉ၊ ႁွင်ႈၼမ်ႉၸိူဝ်းၼၼ်ႉ မူတ်းသႂ်ဝႆႉ မွၵ်ႈၵႃႊႁိုဝ်လႃႇ။

သင်သူပဵၼ် ၵူဝ်ႇတႃႇထူးၸိုင် တေႁဵတ်းၸိူင်ႉႁိုဝ်လႃႇ။

•

•

•

ၸိူင်း

မီးဝၼ်းၼိူင်ႈ ၵူဝ်ႇတႃႇထူး တင်း ၵူဝ်ႇဢွင်ႇမိၼ်ႉ ၵမ်ႉၶီႇလူတ်ႉၵႃး၊ ၵမ်ႉၶီႇႁိူဝ်းသေ 
ၵႂႃႇလႄႇဝၢၼ်ႈၼိူင်ႈဝၢၼ်ႈ ဢၼ်ၸမ်တင်း ဝဵင်းလူင်ၼိူင်ႈဝဵင်းၼၼ်ႉယဝ်ႉ။ 
ယွၼ်ႉၵူဝ်ႇဢွင်ႇမိၼ်ႉ လူဝ်ႇသိုဝ်ႉၶူဝ်းၶွင် ဢၼ်ၵဵဝ်ႇတင်းၵၢၼ်ၽုၵ်ႇသွမ်ႈလႄႈ 
ႁွင်ႉၵူဝ်ႇတႃႇထူး ၵႂႃႇပဵၼ်ၵေႃႉၼႆလႄႈ ၶဝ်တင်းသွင်ၸင်ႇလႆႈ ၽွမ်ႉလႆႈၸႂ်ၵၼ်သေ 
ဢွၵ်ႇၵႂႃႇၸွမ်းၵၼ်ယဝ်ႉ။





6

ၸိူင်း တႃႇဢုပ်ႇဢူဝ်း

ၸိုဝ်ႈဝၢၼ်ႈႁွင်ႉဝႃႈ ဝၢၼ်ႈၵၢၼ်ႇလႃႉယႂႃႇ မီးႁိမ်းၽင်ႇမႄႈၼမ်ႉဝႆႉယဝ်ႉ။ ႁိမ်းႁွမ်းၽင်ႇၼမ်ႉမီး 
သဵၼ်ႈတၢင်းလဵပ်ႈပၼ်ႇဝၢၼ်ႈသေ တႃႇၵူၼ်းတင်းၼမ် မႃးသုတ်ႇလူမ်းၵတ်း၊ မႃးယင်ႉ 
လိုဝ်ႈလႆႈၼၼ်ႉၵေႃႈ ႁဵတ်းဝႆႉႁၢဝ်းၵၢႆႇမိုဝ်း လႄႈ  တင်ႇၼင်ႈၸိူဝ်းၼႆႉယဝ်ႉ။ ပုင်းယုပ်းယၢပ်း 
 ဢၼ်ပႃးၽႃႁူမ်ႇၵေႃႈမီးဝႆႉဢိူဝ်ႈ။ ၵူဝ်ႇတႃႇထူး တင်း ၵူဝ်ႇဢွင်ႇမိၼ်ႉ လႆႈႁၼ်ႁိမ်းႁွမ်းသႃႇ 
ယႃႇလီၼႃႇလႄႈ ၵႂႃႇၼင်ႈလိုဝ်ႈႁိူဝ်ႉတီႈတင်ႇၼင်ႈၼိူင်ႈဢၼ်သေ ၵိူဝ်ႉတူၺ်းမႄႈၼမ်ႉ 
ဢၼ်သႃႇယႃႇယူႇၼၼ်ႉသေလႄႈ သုတ်ႇဢဝ်လူမ်းၵတ်းလူမ်းယဵၼ်ယူႇယဝ်ႉ။  
လႆႈၾၢင်ႉႁၼ်ၺႃးဝႃႈ ၸွမ်းၽင်ႇၼမ်ႉၼႆႉ မူတ်းသႂ်လူင်ဝႆႉသေ ဢမ်ႇမီးၽႂ်လႂ် 
ဢဝ်ယုပ်းယၢပ်းပႅတ်ႈတူၵ်း ၼႂ်းမႄႈၼမ်ႉသေၵေႃႉ ၼႆယဝ်ႉ။

ၼႂ်းမူႇဝၢၼ်ႈသူလူး ၸွင်ႇဢဝ်ယုပ်းယၢပ်းပႅတ်ႈတူၵ်းၼႂ်း မႄႈၼမ်ႉ၊ 
ႁွင်ႈၼမ်ႉႁိုဝ်။

သင်ဢဝ်ယုပ်းယၢပ်း ပႅတ်ႈတူၵ်းၼႂ်းမႄႈၼမ်ႉ၊ ႁွင်ႈၼမ်ႉၸိုင် ၸၢင်ႊမီးၽွ
ၼ်းႁၢႆႉၸိူင်ႉႁိုဝ်လႃႇ။

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်t

ၵူဝ်ႇဢွင်ႇမိၼ်ႉ လၢတ်ႈၵူဝ်ႇတႃႇထူးဝႃႈ “ဝၢၼ်ႈႁဝ်းၵေႃႈ ၶႂ်ႈႁႂ်ႈမူတ်းမူတ်းသႂ်သႂ် မိူၼ်ၸိူင်ႉ 
ၼႆတေႉယဝ်ႉဝႃႈ။ ပေႃးဢမ်ႇၼၼ် တေတုမ်ႉတိူဝ်ႉပၢႆးယူႇလီ လုၵ်ႈဢွၼ်ႇႁဝ်းမႃးဢိူဝ်ႈ” 
ၼႆလႄႈ  ၵူဝ်ႇတႃႇထူး ၶိုၼ်းလၢတ်ႈၼေလွင်ႈ ဢၢႆႊတူႇဢၢႆႊၼဝ်ႈ တီႈၵွင်ယုပ်းယၢပ်းၽၢႆႇ 
တူၵ်းဝၢၼ်ႈ ၶွင်ဝၢၼ်ႈယႂႃႇတႃႇယႃႇ၊ လွင်ႈၼိူဝ်သဵၼ်ႈတၢင်းဝၢၼ်ႈ ဢၼ်လုၵ်ႈဢွၼ်ႇ 
ၶဝ်လဵၼ်ႈယူႇ ယင်းမီးလွင်ႈဝူၺ်ႇႁင်ႈ၊ လွင်ႈလီသေလၢႆ ၼမ်ႉႁွင်ႈဢၼ်ယၢမ်ႈသႃႇယႃႇ
မႃးမိူဝ်ႈၼၼ်ႉ ၼၼ်ႉ ယၢမ်းလဵဝ်လူႉလႅဝ်ၵႂႃႇမူတ်း၊ ဢၢႆႊတူႇဢၢႆႊၼဝ်ႈၸိူဝ်းၼၼ်ႉ 
သင်လူမ်းပတ်ႉမႃးၽၢႆႇႁိူၼ်းၶဝ်ၼႆ ၵႆႉပိဝ်ႊၽႅဝ်မႃးလႄႈ မႆႈၸႂ်တႃႇလွင်ႈပၢႆးယူႇလီ ၵူၼ်းၼႂ်း
မုင်ႉႁေႃႁိူၼ်းၶဝ်ဢိူဝ်ႈ ၼႆယဝ်ႉ။

မူႇဝၢၼ်ႈသူလူး ၶႂ်ႈႁႂ်ႈပဵၼ်ႁိမ်းႁွမ်းမဵဝ်းၸိူင်ႉႁိုဝ်လႃႇ။

တႃႇတေပဵၼ်မႃး ႁိမ်းႁွမ်းမဵဝ်းၼၼ်ႉၼႆႉ ယူႇတီႈတူဝ်သူသေ 
ၸၢင်ႊႁဵတ်းဢီႈသင်လႃႇ။

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၵူဝ်ႇဢွင်ႇမိၼ်ႉ တင်း ၵူဝ်ႇတႃႇထူး ပႆၵႂႃႇၸွမ်း သဵၼ်ႈတၢင်းလူင် ၼႂ်းၵၢင်ဝၢၼ်ႈၼၼ်ႉယဝ်ႉ။ 
ၸွမ်းတၢင်း ဢမ်ႇမီးၶီႈ၊ ယုပ်းယၢပ်းသင်သေဢိတ်းသေ မူတ်းသႂ်လူင်ဝႆႉလႄႈ ၶဝ်တင်းသွင် 
လႆႈၵတ်းယဵၼ်ၸႂ်သေ မီးလွင်ႈမူၼ်ႊသိူဝ်းၸႂ်ၸွမ်းတေႉယဝ်ႉ။ လုၵ်ႈဢွၼ်ႇၼႂ်းဝၢၼ်ႈၵေႃႈ 
လဵၼ်ႈယူႇတီႈ ႁိမ်းႁွမ်းဢၼ်မီးလွင်ႈမူတ်းသႂ်ၼၼ်ႉဝႆႉဢိူဝ်ႈ။ ၾၢင်ႁၢင်ႊလုၵ်ႈဢွၼ်ႇၵေႃႈ 
ၵႅပ်ႈလႅပ်ႈဝႆႉသေ ၼိူဝ်ႉၼင်ၶဝ်ၵေႃႈ မီးသီမီးၽၼ်းလႄႈ ပီးသၼ်းလူင်ဝႆႉယဝ်ႉ။

ၵူဝ်ႇတႃႇထူးလၢတ်ႈဝႃႈ “လုၵ်ႈဢွၼ်ႇတီႈဝၢၼ်ႈႁဝ်းၵေႃႈ ၶႂ်ႈႁႂ်ႈၶဝ်လႆႈလဵၼ်ႈ  
တီႈႁိမ်းႁွမ်းဢၼ်မူတ်းသႂ်ၸိူင်ႉၼႆတေႉယဝ်ႉ” ၼႆယဝ်ႉ။ ၵူဝ်ႇဢွင်ႇမိၼ်ႉၶိုၼ်းလၢတ်ႈၼေ 
လွင်ႈဢၼ်မၼ်းယၢမ်ႈလူႇဢၢၼ်ႇမႃးဝႃႈ “သင်ႁိမ်းႁွမ်း ဢၼ်လုၵ်ႈဢွၼ်ႇၶဝ်ယူႇၼၼ်ႉ 
မူတ်းသႂ်ဝႆႉၸိုင် တီႈသဵၼ်ႈတၢင်းသႆႈၶဝ် တေၸုပ်ႇဢဝ်ထၢတ်ႈလဵင်ႉၸႂ်ဢႃႇႁႃႇရႃႉ
လႆႈလီလီသေ တေတိူဝ်းမီးလွင်ႈတဵမ်ထူၼ်ႈထၢတ်ႈလဵင်ႉၸႂ်၊ တိူဝ်းယူႇလီၼႆဢိူဝ်ႈ။ 
သင်ႁိမ်းႁွမ်းဢမ်ႇမူတ်းသႂ်တႄႉ လုၵ်ႈဢွၼ်ႇဢၼ်ယူႇသဝ်း လႄႈ  လဵၼ်ႈတီႈဢွင်ႈတီႈၼၼ်ႉ 
သဵၼ်ႈတၢင်းသႆႈၶဝ်ၸၢင်ႊတေလူႉလႅဝ်သေ တေဢမ်ႇၸုပ်ႇဢဝ်ထၢတ်ႈလဵင်ႉၸႂ်ဢႃႇႁႃႇရႃႉ
လႆႈလႄႈ ထၢတ်ႈလဵင်ႉၸႂ်တေၸုတ်ႈယွမ်းဢိူဝ်ႈ” ၼႆယဝ်ႉ။

ၵိုတ်းယင်ႉ ၵၢၼ်လူႇဢၢၼ်ႇၸိူင်းဝႆႉတီႈၼႆႈသေ ဢုပ်ႇဢူဝ်းတင်း 
ၵူၼ်းမႃးထွမ်ႇၶဝ်တႃႉ။ ၶၢဝ်းယၢမ်းဢုပ်ႇဢူဝ်း တေႁိုင် မွၵ်ႈ 15-20 
မဵတ်ႉဢိူဝ်ႈ။ ဝၢႆးဢုပ်ႇဢူဝ်းၵၼ်ယဝ်ႉ ၶိုၼ်းသိုပ်ႇလူဢၢၼ်ႇၸိူင်းတႃႉ။

တီႈမူႇဝၢၼ်ႈသူၼႆႉ လုၵ်ႈဢွၼ်ႇၶဝ် ၵႆႉလဵၼ်ႈတၢင်းလဵၼ်ႈမဵဝ်းႁိုဝ် 
တီႈဢွင်ႈတီႈလႂ်လႃႇ။

သင်လဵၼ်ႈ တီႈဢွင်ႈတီႈၼၼ်ႉ ၸၢင်ႊမီးလွင်ႈတုမ်ႉတိူဝ်ႉတေႃႇလုၵ်ႈဢွၼ်ႇၶဝ် 
ၸိူင်ႉႁိုဝ်လႃႇ။

လွင်ႈမူတ်းသႂ်ႁိမ်းႁွမ်းလႄႈ  လွင်ႈတဵမ်ထူၼ်ႈထၢတ်ႈလဵင်ႉၸႂ်ဢႃႇႁႃႇရႃႉ 
လုၵ်ႈဢွၼ်ႇၼႆႉ မၼ်းၼွင်ႇၵၢႆႇၵၼ်ၸိူဝ်ႉႁိုဝ်လႃႇ။

လွင်ႈမူတ်းသႂ်ႁိမ်းႁွမ်းလႄႈ  လွင်ႈသလေႇၼႃႈတႃႇမူႇဝၢၼ်ႈၼၼ်ႉ မၼ်းမီးလွ
င်ႈၼွင်ႇၵၢႆႇၵၼ်ၸိူင်ႉႁိုဝ်လႃႇ။

ဝူၼ်ႉဝႃႈ ၸိူင်းတေသိုပ်ႇပဵၼ်ၸိူဝ်ႉႁိုဝ်မႃးလႃႇ။

•

•

•

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၵူဝ်ႇတႃႇထူး ၶိုၼ်းၵႂႃႇၶုၵ်းၸႂ်လႆႈၺႃး မိူဝ်ႈၶဝ်ၵႂႃႇဢႅဝ်ႇလႄႇ တီႈႁိူၼ်းၵူဝ်ႇ ဢွင်ႇမိၼ်ႉ 
ၶဝ်ၼၼ်ႉ ဢၼ်ၶဝ်လႆႈႁၼ် ဝၢင်းသူၼ်ဢၼ်မူတ်းသႂ်ဝႆႉၼၼ်ႉယဝ်ႉ။မိူဝ်ႈၼၼ်ႉ ၵူဝ်ႇတႃႇ 
ထူး တင်းၼၢင်းသၢၼ်းထူၺ်း ထုၵ်ႇၸႂ် ဝၢင်းသူၼ်၊ ႁိူၼ်းဢၼ်မူတ်းသႂ် ၶွင်ၵူဝ်ႇဢွင်ႇ 
မိၼ်ႉၶဝ်လႄႈ တႃႇလုၵ်ႈၸၢႆးဢွၼ်ႇၶဝ် ၽူဝ်းဝႃႉလူင်း လႆႈလဵၼ်ႈတီႈႁိမ်းႁွမ်း 
ဢၼ်မူတ်းသႂ်ၼၼ်ႉ ၶဝ်လႆႈၶတ်းၸႂ်သေ ၽဵဝ်ႈသိမ်းဝၢင်းႁိူၼ်းလႄႈ  ႁိူၼ်းၶဝ်မႃးယူႇယဝ်ႉ။ 
မိူဝ်ႈလဵဝ်တႄႉ ဢမ်ႇၸႂ်ႈဝႃႈ ၶႂ်ႈႁႂ်ႈႁိူၼ်းလႄႈ ဝၢင်းသူၼ်ၶဝ်မူတ်းသႂ်လဵဝ်လဵဝ်ၵွၺ်း 
ၶႂ်ႈႁႂ်ႈဝၢၼ်ႈတင်းဝၢၼ်ႈ မီးလွင်ႈမူတ်းသႂ်မႃးယဝ်ႉဢိူဝ်ႈ။ ၵူၺ်းၵႃႊဝႃႈ တေလႆႈတႄႇ 
ႁဵတ်းၸိူင်ႉႁိုဝ်။

သင်သူပဵၼ် ၵူဝ်ႇတႃႇထူးၼႆ သူတေတႄႇႁဵတ်းဢီႈသင်လႃႇ။•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

မိူဝ်ႈၶဝ်သိုဝ်ႉၶူဝ်းၶွင် ဢၼ်ၶဝ်လူဝ်ႇ တီႈလၢၼ်ႉၶၢႆၶူဝ်းၸႂ်ႉ ၼႂ်းၵၢၼ်ၽုၵ်ႇသွမ်ႈ ဢၼ်မီး
ၼႂ်းၵၢင်ဝၢၼ်ႈယဝ်ႉတူဝ်ႈၼၼ်ႉ ၵူဝ်ႇဢွင်ႇမိၼ်ႉ လၢတ်ႈၵႂၢမ်းယုၵ်ႉယွင်ႈတီႈၸဝ်ႈလၢၼ်ႉဝႃႈ 
ဝၢၼ်ႈၵၢၼ်ႇလႃႉယႂႃႇၼႆႉ ၼႂ်းဝၢၼ်ႈၼွၵ်ႈဝၢၼ်ႈ၊ ႁိမ်းၽင်ႇမႄႈၼမ်ႉၸိူဝ်းၼႆႉ မူတ်းသႂ်ဝႆႉ 
ၵူႊတီႈ ၼႆယဝ်ႉ။ ၸဝ်ႈလၢၼ်ႉၵေႃႈ မိုတ်ႈမိုတ်ႈၵိုဝ်းၵိုဝ်းသေ သပ်းလႅင်းၼေ 
လွင်ႈတူဝ်ထူပ်းၶဝ် လွင်ႈဝႃႈ ၶဝ်ႁဵတ်းႁိုဝ်ႁဵတ်းႁႂ်ႈဝၢၼ်ႈမူတ်းသႂ်မႃးၼၼ်ႉယဝ်ႉ။ လႆႈႁၼ်ပၢႆႉ 
ဢၼ်တႅမ်ႈၼႄဝႆႉဝႃႈ ပႅတ်ႈယုပ်းယၢပ်း လူၺ်ႈဢမ်ႇမီးပၵ်းမီးပိူင်ၼႆႉ တုမ်ႉတိူဝ်ႉပၢႆးယူႇ 
လီသေဢမ်ႇၵႃး တုမ်ႉတိူဝ်ႉပႃးသလေႇၼႃႈ တႃၵူၼ်းၵေႃႉလႂ်ၵေႃႉၼၼ်ႉလႄႈ  သလေႇ
ၼႃႈတႃဝၢၼ်ႈတင်းဝၢၼ်ႈၵွၼ်ႇဢိူဝ်ႈ ၼႆယဝ်ႉ။ သင်ဢမ်ႇဢဝ်ယုပ်းယၢပ်းပႅတ်ႈ 
တီႈဢၼ်မၵ်းတမ်းဝႆႉၼၼ်ႉၸိုင် လႆႈပၼ်ငိုၼ်းၵႃႊတၢမ်ႇၼမ်ၼမ်ဢိူဝ်။ 
မိူဝ်ႈလုၵ်ႈဢွၼ်ႇၶဝ် မႃးၶႆႊလၢတ်ႈၼေ လွင်ႈမူတ်းသႂ်ႁိမ်းႁွမ်း ဢၼ်ၶဝ်လႆႈႁဵၼ်း
ႁူႉမႃးတီႈႁူင်းႁဵၼ်းၼၼ်ႉ ပေႃႈမႄႈၵူၼ်းလူင်ၶဝ် တင်ႈၸႂ်သေထွမ်ႇပၼ်လႄႈ၊ 
ယုၵ်ႉယွင်ႈပၼ်ႁႅင်းၶဝ်သေဢိူဝ်ႈ။ သင်မီးယုမ်းလႄႈ ယုပ်းယၢပ်းမိူဝ်ဝႆႉၼႆၸိုင် လႆႈမႆႈၸႂ် 
ၽေးၶဵၼ်ငူးသေဢိူဝ်ႈ။ လိူဝ်သေၼႆႉဢမ်ႇၵႃး သင်ယုပ်းယၢပ်းမိူဝ်ဝႆႉၼႆၸိုင် လႆႈမႆႈၸႂ်ပႃးဝႃႈ 
လုၵ်ႈဢွၼ်ႇတေၸပ်းတၢင်းပဵၼ် ယွၼ်ႉၼူ၊ ယုင်း၊ မႅင်းမူၼ်းၼႆသေဢိူဝ်ႈ။ ဢၼ်ႁဵတ်းထၢ
င်ၽၢႆႈဝႆႉၼႂ်းမႄႈၼမ်ႉၼႆႉ ၵူၼ်းႁဵတ်းမၼ်းဢမ်ႇဢၢႆသေတႃႉ ၵူၼ်းႁၼ်မၼ်းလႆႈဢၢႆဢိူဝ်ႈ။ 
ၸဝ်ႈလၢၼ်ႉသပ်းလႅင်းၼေဝႃႈ ၵၢၼ်ႁဵတ်းထၢင်ၽၢႆႈၼႂ်းမႄႈၼမ်ႉ တင်း ၶုတ်းလုၵ်းသေ 
ႁဵတ်းၼိူဝ်ၵုင်းလိၼ် လူၺ်ႈမီးပၵ်းမီးပိူင်ၼႆႉ သဵင်ႈၵႃႊမၼ်းဢမ်ႇပိူင်ႈသင်ၵၼ်၊ 
ၵၢၼ်ႁဵတ်းႁႂ်ႈႁိမ်းၽင်ႇမႄႈၼမ်ႉ၊ ၼႂ်းဝၢၼ်ႈၼွၵ်ႈဝၢၼ်ႈမူတ်းသႂ်ဝႆႉၼႆႉ မၼ်းႁဵတ်းႁႂ်ႈဝၢၼ်ႈတိူ
ဝ်းသႃႇယႃႇမႃးဢိူဝ်ႈ ၼႆယဝ်ႉ။

ၸွင်ႇသူယၢမ်ႈၸႂ်ႉတိုဝ်း ထၢင်ၽၢႆႈဢၼ်ႁဵတ်းဝႆႉ ႁိမ်းမႄႈၼမ်ႉ၊ ႁွင်ႈၼမ်ႉၼၼ်ႉႁိုဝ်။ 
လႆႈၶုၺ်ႉႁၼ်ၸိူင်ႉႁိုဝ်ဝႆႉလႃႇ။

ၵၢၼ်ႁဵတ်းထၢင်ၽၢႆႈႁိမ်းၽင်ႇမႄႈၼမ်ႉလႄႈ  ၵၢၼ်ၶုတ်းလုၵ်းသေ 
ႁဵတ်းၼိူဝ်ၵုင်းလိၼ်ၼႆႉ ၵႃႊၶၼ်မၼ်းပိူင်ႈၵၼ်မွၵ်ႈၵႃႊႁိုဝ်လႃႇ။ 
 တီႈမူႇဝၢၼ်ႈသူၼႆႉ သင်တေလုၵ်ႉတီႈႁိမ်းၽင်ႇၼမ်ႉသေ ၶၢႆႉမႃးႁဵတ်းထၢင်ၽၢႆႈ 
တီႈၼိူဝ်ၵုင်းလိၼ် ၸွမ်းပၵ်းၸွမ်းပိူင်ၼႆ ၸွင်ႇတေလႅပ်ႈပဵၼ်လႆႈႁိုဝ်။ 
ၸွင်ႇဝူၼ်ႉဝႃႈ ထုၵ်ႇလီ ၶၢႆႉႁဵတ်းႁိုဝ်။ ယွၼ်ႉသင်လႃႇ။

တီႈမူႇဝၢၼ်ႈသူ ၵဵဝ်ႇလူၺ်ႈၵၢၼ်ပႅတ်ႈယုပ်းယၢပ်းသေ မီးပၵ်းပိူင် မဵဝ်းႁိုဝ်ဝႆႉလႃႇ။

•

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၵူဝ်ႇဢွင်ႇမိၼ်ႉ ဢဝ်ၾူင်းဢၼ်မၼ်းပႃးမႃးၼၼ်ႉသေ ထၢႆႇဢဝ်ၶႅပ်းႁၢင်ႊ သဵၼ်ႈတၢင်း၊ 
သူၼ်၊ ႁိမ်းၽင်ႇၼမ်ႉ ၶွင်ဝၢၼ်ႈၵၢၼ်ႇလႃႉယႂႃႇ ဢၼ်သႃႇယႃႇလႄႈ  မူတ်းသႂ်ဝႆႉၼၼ်ႉယဝ်ႉ။ 
ၼိူဝ်သဵၼ်ႈတၢင်းမိူဝ်းႁိူၼ်းၶိုၼ်းၼၼ်ႉ ၵူဝ်ႇဢွင်ႇမိၼ်ႉလႄႈ  ၵူဝ်ႇတႃႇထူးၶဝ်တင်းသွင် 
ဝူၼ်ႉၶုၺ်ႉႁၼ်သေ ဢုပ်ႇဢူဝ်းၵၼ် လွင်ႈတေႁဵတ်းႁႂ်ႈ ဝၢၼ်ႈယႂႃႇတႃႇယႃႇ 
မူတ်းသႂ်သႃႇယႃႇမႃးမိူၼ် ဝၢၼ်ႈၵၢၼ်ႇလႃႉယႂႃႇ ၼႆၼၼ်ႉယဝ်ႉ။

ၸွင်ႇယၢမ်ႈၽႅဝ် ဝၢၼ်ႈဢၼ်မူတ်းသႂ်ႁၢင်ႊလီ မိူၼ်ဝၢၼ်ႈၵၢၼ်ႇ လႃႉယႂႃႇ 
မႃးႁိုဝ်။ မီးတီႈလႂ်လႃႇ။

ၸွင်ႇၶႂ်ႈႁႂ်ႈမူႇဝၢၼ်ႈသူ ပဵၼ်ၼင်ႇၼၼ်မႃးႁိုဝ်။

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

မိူဝ်ႈၽႅဝ်မႃးၶိုၼ်းတီႈ ဝၢၼ်ႈယႂႃႇတႃႇယႃႇယဝ်ႉၼၼ်ႉ  ၵူဝ်ႇဢွင်ႇမိၼ်ႉ တင်းၵူဝ်ႇတႃႇထူး 
ၵႂႃႇပိုၼ်ႊၽႄၼေ ၵူၼ်းလူင်ဝၢၼ်ႈ လွင်ႈတူဝ်ထူပ်းၶဝ် ဢၼ်ၶဝ်လႆႈထူပ်းၺႃး မိူဝ်ႈ
ၶဝ်ၵႂႃႇသိုဝ်ႉၶူဝ်းၶွင်ၸႂ်ႉ တႃႇၵၢၼ်ၽုၵ်ႇသွမ်ႈ တီႈဝၢၼ်ႈၵၢၼ်ႇလႃႉယႂႃႇမႃးၼၼ်ႉယဝ်ႉ။ 
ဢဝ်ၶႅပ်းႁၢင်ႊ ဝၢၼ်ႈၵၢၼ်ႇလႃႉယႂႃႇသေ ၼႄယဝ်ႉ။ ၵူၼ်းလူင်ဝၢၼ်ႈၶိုၼ်းလၢတ်ႈ လွင်ႈမၼ်း
ၶႂ်ႈႁႂ်ႈဝၢၼ်ႈယႂႃႇတႃႇယႃႇ မူတ်းသႂ်သႃႇယႃႇမႃးမိူၼ် ဝၢၼ်ၵၢၼ်ႇလႃႉယႂႃႇ လႄႈ မိူဝ်ႈၶတ်းၸႂ် 
တႃႇႁဵတ်းႁႂ်ႈဝၢၼ်ႈမူတ်းသႂ်သႃႇယႃႇမႃးၼၼ်ႉၵေႃႈ လူဝ်ႇတၢင်းၸွၺ်ႈထႅမ် ၵူဝ်ႇဢွင်ႇမိၼ်ႉ 
လႄႈ ၵူဝ်ႇတႃႇထူးၶဝ် ၼမ်ၼမ်သေဢိူဝ်ႈ ၼႆယဝ်ႉ။ ၵူဝ်ႇဢွင်ႇမိၼ်ႉ လႄႈ  ၵူဝ်ႇတႃႇထူး 
ၶိုၼ်းလၢတ်ႈဝႃႈ တႃႇမူႇဝၢၼ်ႈတေမူတ်းသႂ်သႃႇယႃႇမႃးၼႆႉ တေၶတ်းၸႂ်ၸွၺ်ႈထႅမ်ႁႂ်ႈတဵမ်
ထူၼ်ႈၼႆယဝ်ႉ။

တီႈမူႇဝၢၼ်ႈသူၼႆႉ ၵဵဝ်ႇလူၺ်ႈလွင်ႈမူတ်းသႂ်ႁိမ်းႁွမ်းဝၢၼ်ႈၼႆႉ ၸၢင်ႊတိူင်ႇ
ပၢင်ႇဢုပ်ႇဢူဝ်းတင်းၽႂ်လႂ်လႆႈလႃႇ။

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

မီးဝၼ်းၼိူင်ႈ ၵူၼ်းလူင်ဝၢၼ်ႈ ႁွင်ႉပီႈၼွင်ႉၵူၼ်းဝၢၼ်ႈၶဝ်သေ ႁဵတ်းပၢင်ၵုမ်ၼိူင်ႈဢၼ်ယဝ်ႉ။ 
ၵူဝ်ႇဢွင်ႇမိၼ်ႉလႄႈ ၵူဝ်ႇတႃႇထူးၵေႃႈ ၶဝ်ႈႁူမ်ႈပႃးၸွမ်း ၼႂ်းပၢင်ၵုမ်ၼၼ်ႉယဝ်ႉ။ 
ၵူၼ်းလူင်ဝၢၼ်ႈ လၢတ်ႈလွင်ႈဝႃႈ ဝၢၼ်ႈယႂႃႇတႃႇယႃႇၼႆႉ ယၢမ်ႈပဵၼ်ဝၢၼ်ႈဢၼ်သႃႇယႃႇမႃး၊ 
မိူဝ်ႈလဵဝ်တႄႉ ယွၼ်ႉသုၵ်ႉယုင်ႈၸွမ်းၵၢၼ်တၢင်ႇဢၼ်သေလႄႈ ဢမ်ႇပေႃးၾၢင်ႉၺႃး 
လွင်ႈမူတ်းသႂ်ႁိမ်းႁွမ်းဝၢၼ်ႈ၊ လွင်ႈမူတ်းသႂ်ႁိမ်းႁွမ်းဝၢၼ်ႈၼႆႉ မၼ်းၼွင်ႇၵၢႆႇၵၼ်တင်း 
လွင်ႈပၢႆးယူႇလီၵူၼ်းဝၢၼ်ႈ ပိူင်လူင်မၼ်း လွင်ႈႁုၼ်ႈမုၼ်းမူႊယႂ်ႇၶွင်လုၵ်ႈဢွၼ်ႇၼႆသေလႄႈ  
တႃႇမူႇဝၢၼ်ႈတေမူတ်းသႂ်မႃးၶိုၼ်းၼႆႉ ထုၵ်ႇလီတႄႇႁဵတ်းတီႈလႂ်ၼႆ ယွၼ်းတၢင်းႁၼ်ထိုင် 
တီႈပီႈၼွင်ႉၵူၼ်းဝၢၼ်ႈၶဝ်ယဝ်ႉ။ ၵူဝ်ႇဢွင်ႇမိၼ်ႉလႄႈ  ၵူဝ်ႇတႃႇထူးသမ်ႉ 
ဢဝ်ၶႅပ်းႁၢင်ႊဝၢၼ်ႈၵၢၼ်ႇလႃႉယႂႃႇ ဢၼ်ၵႂႃႇၶႂၢၵ်ႈယႂ်ႇသေ ထုတ်ႇဢွၵ်ႇဝႆႉၼၼ်ႉၼႄသေ 
ပိုၼ်ႊၽႄၼေဝႃႈ ၵူၼ်းဝၢၼ်ႈၵၢၼ်ႇလႃႉယႂႃႇၶဝ် ႁဵတ်းၸိူင်ႉႁိုဝ်ၶတ်းၸႂ်ႁဵတ်းႁႂ်ႈႁိမ်းႁွမ်းဝၢ
ၼ်ႈမူတ်းသႂ်မႃးၼႆ ၼၼ်ႉယဝ်ႉ။

သူလူး ၸွင်ႇယၢမ်ႈထႆႇၶႅပ်းႁၢင်ႊ ဢွင်ႈတီႈဢၼ်သႃႇယႃႇႁၢင်ႊလီၼၼ်ႉသေ 
ၼႄၵူၼ်းတၢင်ႇၵေႃႉႁိုဝ်။ မိူဝ်ႈလႂ်လႃႇ။

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ပီႈၼွင်ႉၵူၼ်းဝၢၼ်ႈၶဝ်ၵေႃႈ လႆႈၸႂ်ၸွမ်းဢၼ် ၵူၼ်းလူင်ဝၢၼ်း၊ ၵူဝ်ႇဢွင်ႇမိၼ်ႉလႄႈ 
ၵူဝ်ႇတႃႇထူးၶဝ်သပ်းလႅင်းၼေ ၼၼ်ႉယဝ်ႉ။ မီးၵူၼ်းဝၢၼ်ႈၼိူင်ႈၵေႃႉ 
ပၼ်တၢင်းႁၼ်ထိုင်ဝႃႈ တႃႇႁိမ်းႁွမ်းဝၢၼ်ႈမီးလွင်ႈမူတ်းသႂ်ၼႆႉ ႁႂ်ႈၵူၼ်းလူင်ဝၢၼ်ႈ 
တမ်းပၼ်ပၵ်းပိူင် ႁႂ်ႈၵူၼ်းဝၢၼ်ႈၵူႊၵေႃႉႁဵတ်းၸွမ်း ၼႆယဝ်ႉ။ ၵူၼ်းဝၢၼ်ႈထႅင်ႈၵေႃႉၼိူင်ႈ 
ပၼ်တၢင်းႁၼ်ထိုင်ဝႃႈ ၼႂ်းပၵ်းပိူင်ၼၼ်ႉ ထုၵ်ႇလီၶဝ်ႈပႃးပၵ်းပိူင်ဢၼ်ဝႃႈ ႁၢမ်ႈပႅတ်ႈ 
ယုပ်းယၢပ်း၊ ၶီႈ ၼိူဝ်သဵၼ်ႈတၢင်းလႄႈ  ၼႂ်းၼမ်ႉႁွင်ႈ၊ တေလႆႈပႅတ်ႈၼႂ်းပုင်းယုပ်းယၢပ်းၵွ
ၺ်း ၼႆယဝ်ႉ။ ၵူၼ်းဝၢၼ်ႈထႅင်ႈၵေႃႉၼိူင်ႈသမ်ႉ ပၼ်တၢင်းႁၼ်ထိုင်ဝႃႈ ပၵ်းပိူင်ဢၼ်ဝႃႈ ႁၢ
မ်ႈထူမ်ႇၼမ်ႉပူႉၼိူဝ်သဵၼ်ႈတၢင်း၊ လူဝ်ႇလႆႈထူမ်ႇသႂ်ႇၼႂ်းပုင်းယုပ်းယၢပ်းၵွၺ်း ၼႆၼၼ်ႉၵေႃႈ 
ထုၵ်ႇလီၶဝ်ႈပႃးဢိူဝ်ႈၼႆယဝ်ႉ။ မိူဝ်ႈယၢမ်းၼၼ်ႉ ၵူၼ်းဝၢၼ်ႈဢၼ်ၵႆႉဢူမ်ပူႉၼၼ်ႉ 
ယုမ်ႉယုမ်ႉယၢႆႈယၢႆႈသေ ဝၢႆႇလွမ်တူၺ်းၵူၼ်းၵေႃႉဢၼ် ပၼ်တၢင်းႁၼ်ထိုင်ၼၼ်ႉယဝ်ႉ။

တီႈမူႇဝၢၼ်ႈသူၼႆႉ ၵဵဝ်ႇလူၺ်ႈ ၵၢၼ်ပႅတ်ႈယုပ်းယၢပ်း၊ ၵၢၼ်ထူမ်ႇၼမ်ႉပူႉသေ 
မီးပၵ်းပိူင်မဵဝ်းႁိုဝ်ဝႆႉလႃႇ။

တႃႇတေႁဵတ်းၸွမ်းပၵ်းပိူင်ၸိူဝ်းၼၼ်ႉ ငၢႆႈငႅမ်ႈမွၵ်ႈၵႃႊႁိုဝ်။ 
ယွၼ်ႉသင်လႃႇ။

•

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၵူဝ်ႇဢွင်ႇမိၼ်ႉလၢတ်ႈဝႃႈ ဝၢၼ်ႈယႂႃႇတႃႇယႃႇၼႆႉ ပဵၼ်မူႇဝၢၼ်ႈ ၸဝ်ႈႁႆႈၼႃး 
ဢၼ်လႆႈပိုင်ႈဢိင်ၼိူဝ် ၵၢၼ်ၽုၵ်ႇသွမ်ႈၵွၺ်းသေဢမ်ႇၵႃး ဢၼ်ၽုၵ်ႇသွမ်ႈဝႆႉ တူၼ်ႈမၢၵ်ႇ 
ၶဝ်ႈတဝ်ႈၼမ်ႉ ၼႂ်းၼႃး ၼႂ်းသူၼ်ႁိူၼ်းၸဝ်ႈၵဝ်ႇၼၼ်ႉၵေႃႈ မၼ်းၵပ်းၵၢႆႇၵၼ်တင်း လွင်ႈ
မူတ်းသႂ်ႁိမ်းႁွမ်းဝၢၼ်ႈဝႆႉ၊ ယွၼ်ႉၵိၼ် ၽၵ်းယိူဝ်ႈၼၢင်းၶဵဝ် ဢၼ်ဢွၵ်ႇၼႂ်းၼႃးၼႂ်းသူၼ်ၸ
ဝ်ႈၵဝ်ႇမႂ်ႇမႂ်ႇၸိူဝ်းၼၼ်ႉလႄႈ ႁဵတ်းႁႂ်ႈထၢတ်ႈလဵင်ႉၸႂ်ဢႃႇႁႃႇရႃႉ တဵမ်ထူၼ်ႈသေဢမ်ႇၵႃး 
တေဢမ်ႇလႆႈပႅတ်ႈယုပ်းယၢပ်း ၼင်ႇဢႅပ်ႇပလတ်ႉသတိၵ်ႉ၊ ထူင်ယၢင်၊ ဢႅပ်ႇလဵၵ်း 
ဢၼ်ဢဝ်သႂ်ႇဢဝ်ႁေႃႇတၢင်းၵိၼ် ဢၼ်သႂ်ႇယႃႈယႃႁႂ်ႈၶၢမ်ႇႁိုင်ဝႆႉလႄႈ ထၢတ်ႈလဵင်ႉ 
ၸႂ်ဢမ်ႇတဵမ်ထူၼ်ႈၼၼ်ႉယဝ်ႉ ၼႆယဝ်ႉ။ ၵူဝ်ႇတႃႇထူးၶိုၼ်းထႅမ်လၢတ်ႈဝႃႈ လုၵ်ႈၸၢႆးဢွၼ်ႇ 
မၼ်း ၽူဝ်းဝႃႉလူင်းၼႆႉ ယွၼ်ႉသွမ်လဵင်ႉပၼ် ၼူမ်းမႄႈၵွၺ်း ဢမ်ႇလဵင်ႉၼမ်ႉၼူမ်းၽွင်၊ 
ၼမ်ႉၼူမ်းတုင်သင်လႄႈ ဢမ်ႇလူဝ်ႇပႅတ်ႈ ဢႅပ်ႇၼမ်ႉၼူမ်းၽွင်၊ ၵွၵ်းၼမ်ႉ 
ၼူမ်းတုင်သင်ယဝ်ႉ၊ ယွၼ်ႉသွမ်လဵင်ႉၼမ်ႉၼူမ်းမႄႈၵွၺ်းလႄႈ လုၵ်ႈဢွၼ်ႇၵေႃႈ ယူႇလီသေ 
ထၢတ်ႈလဵင်ႉၸႂ်ဢႃႇႁႃႇရႃႉတဵမ်ထူၼ်ႈဢိူဝ်ႈ ၼႆယဝ်ႉ။ ၵူၼ်းဝၢၼ်ႈၵေႃႉၼိူင်ႈၵေႃႈ လၢတ်ႈဝႃႈ 
မိူဝ်ႈသိုဝ်ႉ၊ မိူဝ်ႈၶၢႆၶူဝ်းၶွင်ၼၼ်ႉ ဢမ်ႇလီၸႂ်ႉထူင်ယၢင်ယဝ်ႉ ထုၵ်ႇလီၸႂ်ႉ ၶူဝ်းၶွင်သၽႃႇဝႃႉ 
ၼင်ႇ တွင်ၵူၺ်ႈ၊ မႂ်တွင်ၸိူဝ်းၼၼ်ႉၵွၺ်း ၼႆယဝ်ႉ။ ၵူၼ်းဝၢၼ်ႈထႅင်ႈၵေႃႉၼိူင်ႈ 
ဢၼ်ပဵၼ်ၸဝ်ႈသူၼ်ၼၼ်ႉၵေႃႈ ၵမ်ႉထႅမ်သေလၢတ်ႈဝႃႈ တွင်ၵူၺ်ႈ၊ မႂ်တွင်ၸိူဝ်းၼၼ်ႉ၊  
တၢင်းၵိၼ်ဢၼ်လိူဝ်ၸိူဝ်းၼၼ်ႉ ဢမ်ႇထုၵ်ႇလီပႅတ်ႈတၢင်ႇတီႈလူဝ်ႇသႂ်ႇၼႂ်းလုၵ်းၼိူင်ႈ
ဢၼ်သေႁဵတ်းၽုၼ်ႇသၽႃႇဝႃႉဢိူဝ်ႈ၊ ၽုၼ်ႇသၽႃႇဝႃႉၼၼ်ႉၵေႃႈ ထုၵ်ႇလီဢဝ်ၸႂ်ႉၶိုၼ်း 
ၼႂ်းၵၢၼ်ၽုၵ်ႇသွမ်ႈဢိူဝ်ႈ ၼႆယဝ်ႉ။

ၵၢၼ်ၽုၵ်ႈသွမ်ႈ တူၼ်ႈမၢၵ်ႈၶဝ်ႈတဝ်ႈၼမ်ႉၼႆႉ ပဵၼ်လွင်ႈၵမ်ႉထႅမ်တေႃႇ လွင်ႈမူ
တ်းသႂ်ႁိမ်းႁွမ်းၸိူင်ႉႁိုဝ်လႃႇ။

တၢင်းၵိၼ်ယႅမ်ႉ ဢၼ်ႁေႃႇဝႆႉႁႂ်ႈၶၢမ်ႇလႆႈႁိုင်ႁိုင်ၼၼ်ႉ 
မၼ်းမီးလွင်ႈတုမ်ႉတိူဝ်ႉတေႃႇ ထၢတ်ႈလဵင်ႉၸႂ်လႄႈ ႁိမ်းႁွမ်းၸိူင်ႉႁိုဝ်လႃႇ။

တီႈတူင်ႇတီႈသူ ႁဵတ်းႁိုဝ်ႁဵတ်း ၽုၼ်ႇသၽႃႇဝႃႉလႃႇ။

•

•

•

ဢမ်ႇႁိုင်သင်ၼႆႉၵွၺ်း တီႈဝၢၼ်ႈယႂႃႇတႃႇယႃႇ လႆႈၸတ်းႁဵတ်းၵႂႃႇ ပၢင်ၵုမ်ပၼ်တၢင်းႁူႉ 
လွင်ႈမူတ်းသႂ်ႁိမ်းႁွမ်းယဝ်ႉ။ ၽူႈၸတ်းပၢင်ၵုမ်တႄႉပဵၼ် ၵူၼ်းလူင်ဝၢၼ်ႈ၊ 
မေႃယႃၵိူတ်ႇလုၵ်ႈၼႂ်းဝၢၼ်ႈ၊ မေႃသွၼ်ၽၢႆႇၽုၵ်ႇသွမ်ႈ ၵူဝ်ႇဢွင်ႇမိၼ်ႉ လႄႈတင်း 
ၵူဝ်ႇတႃႇထူးၶဝ်ယဝ်ႉ။ ၼႂ်းပၢင်ၵုမ်ၼၼ်ႉ ဢုပ်ႇၵုမ်ၵၼ်ဝႃႈ ယွၼ်ႉလွင်ႈမူတ်းသႂ်ႁိမ်းႁွမ်းသေ 
မီးၽွၼ်းလီၸိူင်ႉႁိုဝ်တေႃႇ ထၢတ်ႈလဵင်ႉၸႂ်လႄႈ  ပၢႆးယူႇလီၼႆယဝ်ႉ။ ဢဝ်ၶႅပ်းႁၢင်ႊ 
ဝၢၼ်ႈၵၢၼ်ႇလႃႉယႂႃႇ တင်း ဝၢၼ်ႈယႂႃႇတႃႇယႃႇ တႅၵ်ႈၼိူင်းၵၼ်သေ ၼႄယဝ်ႉ။ 
တႃႇႁဵတ်းႁႂ်ႈဝၢၼ်ႈယႂႃႇတႃႇယႃႇ မူတ်းသႂ်သႃႇယႃႇမႃးမိူၼ် ဝၢၼ်ႈၵၢၼ်ႇလႃႉယႂႃႇၼၼ်ႉ 
ၽွတ်ႈႁဵတ်းၸုမ်းႁဵတ်းမူတ်းသႂ်ႁိမ်းႁွမ်းဝၢၼ်ႈ လူၺ်ႈၼမ်ႉၸႂ် ၼိူင်ႈၸုမ်းယဝ်ႉ။ 
ပိုၼ်ႊၽၢဝ်ႇဝႃႈ ယႃႇပေပႅတ်ႈယုပ်းယၢပ်းၼိူဝ်သဵၼ်ႈတၢင်းလႄႈ  ၼႂ်းၼမ်ႉႁွင်ႈသေပွၵ်ႈ၊ 
ပႅတ်ႈသႂ်ႇၼႂ်းပုင်းယုပ်းယၢပ်း ဢၼ်မၵ်းတမ်းဝႆႉၼၼ်ႉၵွၺ်း၊ ၼမ်ႉပူႉၵေႃႈ 
ယႃႇပေထူမ်ႇမၢၵ်ႇမိူဝ်ၼႆသေ ၸုမ်းဢုပ်ႉပိူင်ႇဝၢၼ်ႈၶဝ် ႁဵတ်းဢွၵ်ႇပိုၼ်ႊၽၢဝ်ႇဝႆႉ 
မၢႆမီႈပၵ်းပိူင်သေ သင်ဢမ်ႇႁဵတ်းၸွမ်းပၵ်းပိူင်ၸိုင် တေပၼ်တၢမ်ႇၸိူင်ႉႁိုဝ်ၼႆၵေႃႈ 
ပိုၼ်ႊၽၢဝ်ႇပႃးယဝ်ႉ

တႃႇၶတ်းၸႂ်ႁဵတ်းႁႂ်ႈႁိမ်းႁွမ်းမူတ်းသႂ်ၼႆႉ လိူဝ်သေလွၵ်းလၢႆးဢၼ်ပႃးဝႆႉ 
ၼႂ်းဢပုမ်ႇၼၼ်ႉယဝ်ႉ မီးလွၵ်းလၢႆးမဵဝ်းႁိုဝ်ထႅင်ႈ။

လွၵ်းလၢႆးဢၼ်လႂ် တေထိုင်တီႈလႆႈသေပိူၼ်ႈ။ လၢတ်ႈၼႄ 
လွင်ႈတူဝ်ထူပ်းသူလႄႈ။

•

•

မိူဝ်ႈလဵဝ်တႄႉ တီႈဝၢၼ်ႈယႂႃႇတႃႇယႃႇၼႆႉ ၼိူဝ်ႈသဵၼ်ႈတၢင်းၵေႃႈလီ၊ ၼႂ်းဝၢင်းသူၼ်ၵေႃႈလီ 
မီးပုင်းယုပ်းယၢပ်း ဢၼ်ပႃးၽႃႁူမ်ႇဝႆႉယဝ်ႉ။ ႁိမ်းၶၢင်ႈတၢင်းၵေႃႈ ဢမ်ႇမီးယုမ်းယဝ်ႉ။ 
ၼိူဝ်သဵၼ်ႈတၢင်းၵေႃႈ ဢမ်ႇမီးယုပ်းယၢပ်းလႄႈ ၶီႈယဝ်ႉ။ ၵူၼ်းဝၢၼ်ႈၵူၼ်းသူၼ်ၶဝ်ၵေႃႈ 
ဢမ်ႇဢဝ်ယုပ်းယၢပ်းပႅတ်ႈတူၵ်းၼႂ်းႁွင်ႈယဝ်ႉ။ ယုပ်းယၢပ်းဢၼ်ဢမ်ႇၸႂ်ႈၶွင်ၸဝ်ႈၵဝ်ႇၼ
ၼ်ႉၵေႃႈ သင်ႁၼ်မႅၼ်ႈၼိူဝ်သဵၼ်ႈတၢင်းၸိုင် မေႃၵဵပ်းဢဝ်သႂ်ႇၼႂ်းပုင်းယုပ်းယၢပ်းယဝ်ႉ။ 
ၵူၼ်းဝၢၼ်ႈၶဝ်ၼႆႉ မိူဝ်ႈၵႂႃႇသိုဝ်ႉၶူဝ်းၶွင်ၵေႃႈလီ၊ မိူဝ်ႈၶၢႆၵေႃႈလီ ဢမ်ႇၸႂ်ႉတိုဝ်းထူင်ယၢင်၊ 
ထူင်ပလတ်ႉသတိၵ်ႉယဝ်ႉသေ ၸႂ်ႉတိုဝ်း တွင်ၵူၺ်ႈ၊ မႂ်တွင်၊ ထူင်ဢၼ်ၸၢင်ႊၸႂ်ႉတိုဝ်းၶိုၼ်း၊ 
သႃႉသွင်းၸိူဝ်းၼၼ်ႉၵွၺ်းယဝ်ႉ။ ၼႂ်းဝၢင်းသူၼ်ၵေႃႈ ဢဝ်ယုပ်းယၢပ်းပႅတ်ႈၼႂ်းလုၵ်းလီလီ
သေ ႁဵတ်းၽုၼ်ႇလိၼ်သၽႃႇဝႃႉယဝ်ႉ။

သူလူး ပႅတ်ႈယုပ်းယၢပ်းတီႈလႂ်လႃႇ။

သင်ႁၼ်ယုပ်းယၢပ်းသေတီႈတီႈ ဢၼ်ဢမ်ႇၸႂ်ႈဢၼ်ၸဝ်ႈၵဝ်ႇပိုတ်ႉ
ဝႆႉၼၼ်ႉလူး ၸွင်ႇယၢမ်ႈၵဵပ်းဢဝ်သႂ်ႇၼႂ်းပုင်းယုပ်းယၢပ်းႁိုဝ်။ တီႈလႂ်။ 
မိူဝ်ႈလႂ်လႃႇ။

မိူဝ်ႈသူၵႂႃႇၵၢတ်ႇၼၼ်ႉ သူၸႂ်ႉတိုဝ်းဢီႈသင် တႃႇတေႃႉဢဝ်ၶူဝ်းၶွင်လႃႇ။

•

•

•

တီႈဝၢၼ်ႈယႂႃႇတႃႇယႃႇၼႆႉ ဢၼ်လႆႈၶတ်းၸႂ်ယၢပ်ႇယၢပ်ႇယဵၼ်းယဵၼ်းသေ ဢွင်ႇမၢင်ႇ 
ၵႂႃႇလႆႈၼၼ်ႉတႄႉ ပဵၼ်ၵၢၼ်ၶၢႆႉထၢင်ၽၢႆႈ ဢၼ်ႁဵတ်းဝႆႉႁိမ်းၽင်ႇၼမ်ႉႁွင်ႈၼၼ်ႉ  
မႃးၶုတ်းလုၵ်းသေ ႁဵတ်းၼိူဝ်ၵုင်းလိၼ် လူၺ်ႈၸွမ်းပၵ်းၸွမ်းပိူင်ၼၼ်ႉယဝ်ႉ။ ၼမ်ႉႁွင်ႈ  
ဢၼ်လီဢိမ်ႇမိူဝ်ႇယၢမ်းမိူဝ်ႈၼၼ်ႉၼၼ်ႉ မိူဝ်ႈလဵဝ်ၶိုၼ်းပဵၼ်ၵႂႃႇ ၼမ်ႉႁွင်ႈဢၼ်ၼမ်ႉ 
လႆလီလႄႈ မူတ်းသႂ်ၼၼ်ႉယဝ်ႉ။ ႁိမ်းၽင်ႇၼမ်ႉႁွင်ႈၵေႃႈ မီးမႃးဢွင်ႈတီႈ 
ဢၼ်တေမႃးသုတ်ႇလူမ်းယဵၼ်၊ တီႈမႃးတူၺ်းတၢင်းႁၢင်ႊလီၼၼ်ႉယဝ်ႉ။ 
တႃႇတေၶိုၼ်းမူတ်းသႂ်ႁၢင်ႊလီမႃး ၸိူင်ႉၼင်ႇၼႆၼႆႉ ဢမ်ႇၸႂ်ႈယွၼ်ႉၵူၼ်းၼိူင်ႈၵေႃႉ၊ 
ၸုမ်းၼိူင်ႈၸုမ်းၵွၺ်းသႄႈ။ ပဵၼ်ယွၼ်ႉတၢင်းၶတ်းၸႂ် ဢၼ်ဢမ်ႇယွၼ်ႇဢမ်ႇယၢၼ်းလႄႈ  
တၢင်းမုင်ႈမွင်း ၵူၼ်းဝၢၼ်ႈၶဝ်တၢင်းဝၢၼ်ႈၼၼ်ႉသေ ၸင်ႇလႆႈသႃႇယႃႇမႃးၼင်ႇ 
ၼႆၶိုၼ်းယဝ်ႉ။

တီႈမူႇဝၢၼ်ႈသူလူး ၸွင်ႇလႅပ်ႈပဵၼ်မႃးလႆႈ ၼင်ႇၼႂ်းဢပုမ်ႇၼႆႁိုဝ်။ 
သင်လႅပ်ႈပဵၼ်လႆႈယူႇၼႆ ယွၼ်ႉပိူဝ်ႈသင်။ သင်ဢမ်ႇလႅပ်ႈပဵၼ်လႆႈၼႆၵေႃႈ 
ယွၼ်ႉပိူဝ်ႈသင်လႄႈလႃႇ။

•

ၸိူင်း တႃႇဢုပ်ႇဢူဝ်း

ၼႂ်းယၢမ်းၼႂ်ဢၼ်သႃႇယႃႇယူႇၼၼ်ႉ ၵူဝ်ႇတႃႇထူး ယူႇတီႈၽၵ်းတူႁူးလႅင်းၼႃႈႁိူၼ်းသေ 
မုင်ႈတူၺ်းတၢင်းႁၢင်ႊလီသေ သုတ်ႇလူမ်းယဵၼ်ဝႆႉယူႇယဝ်ႉ။ ဝၢၼ်ႈဢွၼ်ႇဢၼ်ၼႆႉၼႆႉ 
ၶိုၼ်းမူတ်းသႂ်မႃးမိူၼ် မိူဝ်ႈၵူဝ်ႇတႃႇထူးၵေႃႉလဵၵ်ႉၼၼ်ႉယဝ်ႉ။ ၵူဝ်ႇတႃႇထူး ဝူၼ်ႉ 
တူၺ်းၶိုၼ်းဝႃႈ ၼႂ်းၶၢဝ်းယၢမ်းပွတ်းပွတ်းဢွၼ်ႇၵွၺ်း ဝၢၼ်ႈဢွၼ်ႇဢၼ်ၼႆႉ 
ၶိုၼ်းလႅၵ်ႈလၢႆႊပဵၼ်လွင်ႈလီမႃးၼင်ႇၼႆၼႆႉ မိူၼ်ႁၢင်ႊပဵၼ်လွင်ႈၼွၼ်းၾၼ်ဝႆႉၼႆယဝ်ႉ။  
မၼ်းလွမ်လွမ်ငိၼ်းၶိုၼ်း လွင်ႈၶေႃႈမၢႆတွင်း ၶွင်ၵူၼ်းၼႂ်းပိုၼ်းၵေႃႉၼိူင်ႈ ဢၼ်ၵူဝ်ႇဢွင်ႇ 
မိၼ်ႉ ၶႆႊၼေမၼ်းဝႆႉၼၼ်ႉယဝ်ႉ။ “ၵွၼ်ႇပႆႇထိုင်ဝၼ်းဢၼ်ပဵၼ်လွင်ႈတေႉမႃးတေႉတေႉ 
ၼၼ်ႉ လႅပ်ႈမိူၼ်မၼ်း တေဢမ်ႇပဵၼ်မႃးလႆႈၼႆတႃႇသေႇယဝ်ႉ။”

မိူဝ်ႈၵူဝ်ႇတႃႇထူးတိုၵ်ႉၸူမ်ယူႇၼႂ်းတၢင်းဝူၼ်ႉၼၼ်ႉၵွၺ်း ၵိုင်ႉၵၢင်ႉမီးသႅဝ်ဢၢႆႊဢၼ်ၼိူင်ႈ 
ပိဝ်ႊမႃးၸွမ်းလူမ်းသေ ၶဝ်ႈမႃးၼႂ်းႁူးၶူႈၼင်မၼ်းယဝ်ႉ။ သႅဝ်ဢၢႆႊဢၼ်ၼႆႉ လုၵ်ႉ 
တီႈလႂ်မႃးလႃႇၼႆႉ။ ပဵၼ်သႅဝ်ဢၢႆႊႁွမ်မွၵ်ႇ ဢၼ်လုၵ်ႉတီႈတူၼ်ႈမွၵ်ႇ 
ဢၼ်ၼၢင်းသၢၼ်းထူၺ်းၽုၵ်ႇဝႆႉ ၼႂ်းသူၼ်ၼၼ်ႉဢိူဝ်ႈ။

ၸိူင်းတွၼ်ႊ(4) ယဝ်ႉတူဝ်ႈၵႂႃႇယဝ်ႉ။ ဢုပ်ႇဢူဝ်းၵၼ်တင်း 
ၵူၼ်းမႃးၶဝ်ႈႁူမ်ႈပႃးၶဝ်လႄႈ။ ယၢမ်းဢုပ်ႇဢူဝ်း တေႁိုဝ်မွၵ်ႈ 15-20 
မဵတ်ႉဢိူဝ်ႈ။

ၼမ်ႉၵိၼ်၊ ၼမ်ႉၸႂ်ႉ တႃႇၼႂ်းဝၢၼ်ႈသူၼႆႉ လႆႈမႃးတီႈလႂ်လႃႇ။

ၼႂ်းဝၢၼ်ႈသူၼႆႉ ၸႂ်ႉတိုဝ်းထၢင်ၽၢႆႈမဵဝ်းလႂ်လႃႇ။

ၼႂ်းဝၢၼ်ႈသူၼႆႉ ႁဵတ်းၸိူင်ႉႁိုဝ် ပႅတ်ႈယုပ်းယၢပ်းလႃႇ။

ဢၼ်ႁဵတ်းထၢင်ၽၢႆႈႁိမ်း မႄႈၼမ်ႉ၊ ၼမ်ႉႁွင်ႈၼၼ်ႉ သူႁၼ်ထိုင်ၸိူင်ႉႁိုဝ်လႃႇ။

ၵၢၼ်ၽုၵ်ႇသွမ်ႈ တူၼ်ႈမၢၵ်ႇၶဝ်ႈတဝ်ႈၼမ်ႉ ဢၼ်တဵမ်ထူၼ်ႈထၢတ်ႈလဵင်ႉၸႂ်ဝႆႉ
ၼၼ်ႉ မီးလွင်ႈၵမ်ႉထႅမ်တေႃႇ လွင်ႈမူတ်းသႂ်ႁိမ်းႁွမ်းၸိူင်ႉႁိုဝ်လႃႇ။

သူၶႂ်ႈႁႂ်ႈလုၵ်ႈဢွၼ်ႇသူ လဵၼ်ႈတီႈႁိမ်းႁွမ်း မဵဝ်းၸိူင်ႉႁိုဝ်လႃႇ။ 
ယွၼ်ႉပိူဝ်ႈသင်လႃႇ။

ၸိူင်းဢၼ်ၼႆႉ ၼႂ်းၸၢတ်ႈပၢၼ်တေႉလူး ၸွင်ႇၸၢင်ႊပဵၼ်လႆႈႁိုဝ်။ 
လွင်ႈတၢင်းမဵဝ်းၼၼ်ႉ ၼႂ်းမူႇဝၢၼ်ႈသူလူး ၸွင်ႇလႅပ်ႈပဵၼ်မႃးလႆႈႁိုဝ်။

•

•

•

•

•

•

•



ႁႂ်ႈၵူၼ်းမႃးထွမ်ႇငိၼ်းၶဝ် မႄးၶူၼ်ႉၶႆႊထတ်းသၢင်ၶိုၼ်း 
လွင်ႈၵၢၼ်ႁဵၼ်းဢၼ်ၶဝ်လႆႈငိၼ်းမႃး ၸွမ်းၸိူင်းတင်းမူတ်းၼၼ်ႉတႃႉ။

ၵၢၼ်ၶူၼ်ႉၶႆႊထတ်းသၢင် ၶၢဝ်ႇပိူင်လူင် ၵဵဝ်ႇလူၺ်ႈလွင်ႈမူတ်းသႂ် ၼမ်ႉ၊ ႁိမ်းႁွမ်းလႄႈ  တူဝ်ၶိင်းၸဝ်ႈၵဝ်ႇ

ၵူၼ်းမႃးထွမ်ႇၶဝ်ၼႆႉ ၽွတ်ႈႁဵတ်းပၼ်မူႇၸုမ်းဢွၼ်ႇ ၼိူင်ႈၸုမ်းလႂ် (4-5) ၵေႃႉတႃႉ။ ၼႂ်းမူႇ 

ၸုမ်းဢွၼ်ႇၼၼ်ႉ ႁႂ်ႈၶဝ်ဢုပ်ႇဢူဝ်းၵၼ် လွင်ႈတၢင်း ၵၢၼ်ႁဵၼ်းဢၼ်လီသူင်ၸႂ်လႄႈ ဢၼ်လွင်ႈယႂ်ႇ 

ၸိူဝ်းဢၼ်လႆႈငိၼ်းမႃး ၼႂ်းၸိူင်း ၼၼ်ႉတႃႉ။ မိူဝ်ႈဢုပ်ႇဢူဝ်းၵၼ်ယဝ်ႉတၢၼ်ႇတၢၼ်ႇၼၼ်ႉ 

လၢတ်ႈၼေၶဝ်ဝႃႈ လွင်ႈၵၢၼ်ႁဵၼ်းသွင်လွင်ႈ ဢၼ်ဢုပ်ႇဢူဝ်းၵၼ်ဝႆႉၼႂ်းမူႇၸုမ်းဢွၼ်ႇၼၼ်ႉ 

တေလႆႈၶိုၼ်းပိုၼ်ႊၽႄၼေ ၵူၼ်းတၢင်ႇၸုမ်းဢိူဝ်ႈ ၼႆတႃႉ။

ႁႂ်ႈမူႇၸုမ်းဢွၼ်ႇ ၶိုၼ်းပိုၼ်ႊၽႄၼေ လွင်ႈၵၢၼ်ႁဵၼ်း ဢၼ်ၶဝ်ဢုပ်ႇဢူဝ်းၵၼ်ဝႆႉၼၼ်ႉတႃႉ။ 

လွင်ႈတၢင်းဢၼ်ၶဝ်ပိုၼ်ႊၽႄၼေၼၼ်ႉ ၵေႃႉပဵၼ်ၽူႈၵႅဝ်ပၢင် တႅမ်ႈလူင်းဝႆႉ တီႈၽိုၼ်ၸေႈတႃႉ။  

လွင်ႈတၢင်းဢၼ် မူႇၸုမ်းဢွၼ်ႇၸုမ်းလႂ်ၸုမ်းၼၼ်ႉ လၢတ်ႈၼေၼၼ်ႉ ၶေႃႈၸႂ်ႉၵႂၢမ်းလၢတ်ႈၶဝ်  

ဢမ်ႇမိူၼ်ၵၼ်သေတႃႉ သင်တီႈပွင်ႇမၼ်းမိူၼ်ၵၼ်ဝႆႉၸိုင် ၽူႈၵႅဝ်ပၢင် လူဝ်ႇ 

လေႃးၵၼ်သေတႅမ်ႈႁႂ်ႈပဵၼ် ၵၢၼ်ႁဵၼ်းၼိူင်ႈဢၼ်ၵွၺ်း။

သင်ၵူႊၸုမ်းၸုမ်းပိုၼ်ႊၽႄၼေယဝ်ႉယဝ်ႉၸိုင် ၽူႈၵႅဝ်ပၢင် လူဝ်ႇထၢမ်ပၼ်ၶေႃႈထၢမ်

ၼင်ႇပႃႈတႂ်ႈၼႆႉသေ ႁႂ်ႈၵူႊၵေႃႉၶဝ်ႈႁူမ်ႈဢုပ်ႇဢူဝ်းတႃႉ။ ၶႂ်ႈထၢမ် ၶေႃႈထၢမ်သင်ထႅင်ႈ။ 

လွင်ႈဢၼ်လၢတ်ႈဝႆႉၸိူဝ်းၼၼ်ႉ ၸွင်ႇပႃးၵၢၼ်ႁဵၼ်း ဢၼ်လမ်ႇလွင်ႈမၼ်းႁိုဝ်။ 

ဝၢႆးသေဢုပ်ႇဢူဝ်းၵၼ်ယဝ်ႉ ၶိုၼ်းထၢမ်ဝႃႈ ၵၢၼ်ႁဵၼ်းဢၼ်လႂ်ၼႆႉ လူၺ်ႈၵူၼ်းၵေႃႉလႂ်ၵေႃႉၼၼ်ႉသေ 

ၸၢင်ႊႁဵတ်းပၼ် တႃႇတူဝ်ၸဝ်ႈၵဝ်ႇ ဢမ်ႇၼၼ် ၸွၺ်ႈထႅမ်ပၼ်ၵူၼ်းၼႂ်းမုင်ႉႁေႃႁိူၼ်းၸိူင်ႉႁိုဝ် 

ၼႆတႃႉ။ ႁႂ်ႈႁႃဢူၺ်းၵေႃႉ တႃႇဢုပ်ႇတေႃႇၼိူင်ႈၵေႃႉသေ ပိုၼ်ႊၽႄၼေ လွင်ႈတၢင်းဢၼ်ၸဝ်ႈၵဝ်ႇ

ဢၢၼ်းႁဵတ်းၼၼ်ႉ တီႈဢေႇသုတ်းမၼ်း ၼိူင်ႈမဵဝ်းတႃႉ။ ယဝ်ႉၵေႃႈ လၢတ်ႈႁႂ်ႈ ဢူၺ်းၵေႃႉဢၼ်ၸဝ်ႈ

ၵဝ်ႇဢုပ်ႇတေႃႇယဝ်ႉၼၼ်ႉ ၶိုၼ်းပိုၼ်ႊၽႄၼေ လွင်ႈဢၼ်မၼ်းဢၢၼ်းႁဵတ်းၼၼ်ႉတႃႉ။

•

•

•

•

1။ တႃႇၵႅတ်ႇၶႄ လွင်ႈဝူၺ်ႇႁင်ႈမိုဝ်းၼႆႉ ၼႂ်းယၢမ်းလွင်ႈယႂ်ႇၼၼ်ႉ ဢဝ်ၽွင်သၵ်ႉသေ သုၵ်ႈမိုဝ်းပၼ်တႃႉ။

ၵွၼ်ႇပႆႇႁၢင်ႊႁႅၼ်းတၢင်းၵိၼ်၊ ၵွၼ်ႇပႆႇႁုင်မိုဝ်ႉ၊ ၵွၼ်ႇပႆႇၵိၼ်တၢင်းၵိၼ်၊ ၵွၼ်ႇပႆႇလဵင်ႉတၢင်းၵိၼ်
လုၵ်ႈဢွၼ်ႇ (ႁူမ်ႈပႃးတင်းသွမ်ႈၼူမ်း)၊ ဝၢႆးသုၵ်ႈပၼ်ၵူၼ်ႈလုၵ်ႈဢွၼ်ႇသူယဝ်ႉ၊ 
ဝၢႆးသေၶိုၼ်ႈထၢင်ၽၢႆႈယဝ်ႉ (ဢမ်ႇၼၼ်) ယိပ်းတိူဝ်ႉဢၼ်ဝူၺ်ႇႁင်ႈယဝ်ႉၼၼ်ႉ 
ဢဝ်ၽွင်သၵ်ႉသေ သုၵ်ႈပၼ်မိုဝ်းသူတႃႇသေႇတႃႉ။

ၵွၼ်ႇပႆႇလဵင်ႉတၢင်းၵိၼ်လႄႈ ဝၢႆးသေယိပ်းတိူဝ်း ဢၼ်ဝူၺ်ႇႁင်ႈယဝ်ႉၼၼ်ႉ ယႃႇ 
လိုမ်းဢဝ်ၽွင်သၵ်ႉသေ သုၵ်ႈပၼ်မိုဝ်းလုၵ်ႈဢွၼ်ႇၼႃႈ။ ႁိမ်းထၢင်ၽၢႆႈလႄႈ  
ႁွင်ႈၵိၼ်ၶဝ်ႈၼၼ်ႉ တမ်းဝႆႉပၼ် ၼမ်ႉလႄႈ  ၽွင်သၵ်ႉ ႁႂ်ႈၸၢင်ႊဢဝ်သုၵ်ႈမိုဝ်းလႆႈငၢႆႈငၢႆႈတႃႉ။

•

•

2။ တႃႇလႆႈ တၢင်းၵိၼ်ယႅမ်ႉ ဢၼ်မူတ်းသႂ်လႄႈ တမ်းၸႂ်လႆႈၼႆႉ တိုဝ်းၵမ်ႊႁဵတ်းၸွမ်း 

ၼင်ႇပႃႈတႂ်ႈၼႆႉတႃႉ။

ႁႂ်ႈႁိမ်းႁွမ်း ဢၼ်တုမ်ႉတိူဝ်ႉတင်း တၢင်းၵိၼ်ယႅမ်ႉၼၼ်ႉ မူတ်းသႂ်ဝႆႉတႃႉ။ (ၵၢၼ်သုၵ်ႈမိုဝ်း၊ 
ၵၢၼ်မူတ်းသႂ်ပၼ် ဢွင်ႈတီႈပိူင်လူင်လႄႈ  ၶူဝ်းၶွင်ၸႂ်ႉတိုဝ်း။ ၵၢၼ်ၵႅတ်ႇၶႄပၼ် ယႃႇႁႂ်ႈ 
မူင်ႈမႅင်း၊ တူဝ်သတ်း ၶဝ်ႈထိုင်လႆႈ ဢွင်ႈတီႈဢၼ်ႁၢင်ႈႁႅၼ်းတၢင်းၵိၼ်ယႅမ်ႉၵေႃႈ 
ၶဝ်ႈပႃးဢိူဝ်ႈ။)

ၸႂ်ႉတိုဝ်းၼမ်ႉ ဢၼ်မူတ်းသႂ်လႄႈ တမ်းၸႂ်လႆႈၼၼ်ႉတႃႉ။

တၢင်းၵိၼ်ယႅမ်ႉဢၼ်လိပ်း ဢၼ်ဢမ်ႇပႆႇလႆႈႁုင်လႄႈ ဢၼ်တူမ်ႈႁုင်ယဝ်ႉၼၼ်ႉ 
ၸႅၵ်ႇၽႄၵၼ်သေဝႆႉတႃႉ။

တူမ်ႈႁုင် တၢင်းၵိၼ်ယႅမ်ႉႁႂ်ႈသုၵ်းလီလီတႃႉ။

သိမ်းတၢင်းၵိၼ်ယႅမ်ႉဝႆႉ တီႈဢွင်ႈတီႈဢၼ်တမ်းၸႂ်လႆႈၼၼ်ႉတႃႉ။

•

•

•

•

•



3။ တႃႇလူတ်းယွမ်းပႅတ်ႈတိုဝ်ႉတၢင်း ဢၼ်လုၵ်ႈဢွၼ်ႇတေၵိၼ်ၺႃး ၶီႈလႄႈ ၶူဝ်းၶွင်ဝူၺ်ႇႁင်ႈ ဢၼ်

မီးႁိမ်းႁွမ်းၸိူဝ်းၼၼ်ႉလႆႈၼႆႉ တိုဝ်းၵမ်ႊႁဵတ်းၸွမ်းၼင်ႇ ၶေႃႈပႃႈတႂ်ႈၼႆႉသေ ႁဵတ်းႁႂ်ႈႁိမ်းႁွမ်းသူ 

တိူဝ်းမီးလွင်ႈမူတ်းသႂ်တႃႉ။

ႁေႉႁၢမ်ႈဝႆႉ ယႃႇႁႂ်ႈတူဝ်သတ်းၶဝ် ၶဝ်ႈထိုင်လႆႈ တီႈဢၼ်ႁၢင်ႈႁႅၼ်းတၢင်းၵိၼ်ယႅမ်ႉ၊ 
တီႈဢၼ်လဵင်ႉတၢင်းၵိၼ်လုၵ်ႈဢွၼ်ႇ၊ ဢွင်ႈတီႈဢၼ်လုၵ်ႈဢွၼ်ႇလဵၼ်ႈလႄႈ  တီႈဢွၵ်ႇၼမ်ႉ 
ၼၼ်ႉတႃႉ။

ၽဵဝ်ႈသိမ်းပၼ် ၶီႈတူဝ်သတ်း၊ ၶီႈလုၵ်ႈဢွၼ်ႇ ဢၼ်မီးၼႂ်းဝၢင်းႁိူၼ်းၼၼ်ႉ 
ၸွမ်းၽဵၼ်ႈၽဵၼ်ႈၵူႊဝၼ်းတႃႉ။

ၵႅတ်ႇၶႄပၼ် ၽေးၶဵၼ်တူဝ်သတ်း ဢၼ်ၸၢင်ႊတေႃႉတၢင်းပဵၼ်မႃး ၼင်ႇ ယုင်း၊ မႅင်းမူၼ်း၊ 
မႅင်းသၢတ်ႇ၊ ၼူ ၸိူဝ်းၼၼ်ႉ လူၺ်ႈၵၢၼ် တူမ်းႁူမ်ႇဝႆႉတၢင်းၵိၼ်ယႅမ်ႉ၊ ႁႂ်ႈၼမ်ႉလႆလႆႈလီလီ၊ 
ပႅတ်ႈယုပ်းယၢပ်း ၼႂ်းပုင်းဢၼ်ပႃးၽႃႁူမ်ႇ ဢမ်ႇၼၼ် ၼႂ်းလုၵ်းဢၼ်ႁေႉတပ်ႉဝႆႉၼၼ်ႉ 
ၸွမ်းပၵ်းၸွမ်းပိူင်တႃႉ။

ဢွင်ႈတီႈဢၼ်ပဵၼ်ပိူင်လူင်၊ ၼင်ႇ - ထၢင်ၽၢႆႈ၊ ၶဵင်ႇသုၵ်ႈမိုဝ်း၊ ပိုၼ်ႉသိုင်ႇၾႆးၸိူဝ်းၼႆႉ 
ဢဝ်ၽွင်သၵ်ႉ လႄႈ ၼမ်ႉသေ သုၵ်ႈလၢင်ႉမူတ်းသႂ်ပၼ်တႃႉ။ 

ႁႂ်ႈလုၵ်ႈဢွၼ်ႇၶဝ်လဵၼ်ႈ တီႈဢၼ်ၸၢင်ႊႁဵတ်းလွင်ႈမူတ်းသႂ်ပၼ်လႆႈၸွမ်းၽဵၼ်ႈၽဵၼ်ႈလႄႈ 
တမ်းၸႂ်လႆႈၼၼ်ႉၵွၺ်းတႃႉ။

•

•

•

•

•

4။

5။

တႃႇမုင်ႉႁေႃႁိူၼ်းလႄႈ  ႁိမ်းႁွမ်းၼႂ်းဝၢၼ်ႈ မူတ်းသႂ်ၼႆႉ တိုဝ်းၵမ်ႊႁဵတ်းၸွမ်း ၶေႃႈပႃႈတႂ်ႈၼႆႉတႃႉ။

ယူင်ႉပိူင်ထၢင်ၽၢႆႈ ဢၼ်မႅၼ်ႈငၢမ်ႇတင်းပၢႆးယူႇလီဢၼ်ဝႃႈၼႆႉ ပဵၼ်ၵၢၼ်ၸႅၵ်ႇဝႆႉ ႁႂ်ႈမူတ်းသႂ် လူၺ်ႈ 
ဢမ်ႇႁႂ်ႈလွင်ႈဝူၺ်ႇႁင်ႈ ဢၼ်ၵူၼ်းၶဝ်ၶီႈယဵဝ်ႈပႅတ်ႈယဝ်ႉၵႂႃႇၼၼ်ႉ ၶိုၼ်းမႃးတိူဝ်ႉၺႃးၵူၼ်းၶဝ်ၶိုၼ်း 
ၼႆယဝ်ႉ။ ၵၢၼ်ႁဵတ်းသၢင်ႈႁႂ်ႈယူင်ႉပိူင်ထၢင်ၽၢႆႈ ပဵၼ်ၸွမ်းပၵ်းၸွမ်းပိူင်ၼႆႉ ၶဝ်ႈပႃးဝႆႉ 
ၵၢၼ်ၸၼ်ၽႅၼ်ၵၢၼ် ယူင်ႉပိူင်ထၢင်ၽၢႆႈ ဢၼ်ဢိင်ၼိူဝ်ၵူၼ်းမိူင်း၊ ၵၢၼ်ၵေႃႇသၢင်ႈယူင်ႉပိူင်ထၢင်ၽၢႆႈ 
ဢၼ်ၵူၼ်းမိူင်းဢဝ်ၵေႃႉဢွၼ်ႁူဝ်လုမ်းလုမ်း၊ ၵၢၼ်သၢင်ႈလွၵ်းၵၢၼ်လႄႈ  ၵၢၼ်သူၼ်းတုမ်ႊ 
ဢၼ်ၵဵဝ်ႇလူၺ်ႈယူင်ႉပိူင်ထၢင်ၽၢႆႈ၊ ၵၢၼ်သၢင်ႈၼႃႈၵၢၼ်သိုဝ်ႉၶၢႆ ၵဵဝ်ႇလူၺ်ႈယူင်ႉပိူင်ထၢင်ၽၢႆႈ၊ 
တႃႇမုင်ႉႁေႃႁိူၼ်းၶဝ် ၸၢင်ႊႁဵတ်းယူင်ႉပိူင်ထၢင်ၽၢႆႈလႆႈၼၼ်ႉ ၵၢၼ်ၵမ်ႉထႅမ်ပၼ် လွင်ႈငိုၼ်းတွင်း 
လူၺ်ႈလၢႆးၸိုၵ်းပၼ်ၸွမ်းယၢမ်း ၊လွၵ်းလၢႆးတႃႇပႅတ်ႈၶီႈယဵဝ်ႈလူၺ်ႈမီးပၵ်းမီးပိူင်၊ၵၢၼ်သုၵ်ႈမိုဝ်း
ၸၵႂႃႇၸိူဝ်းၼႆႉယဝ်ႉ။ လွင်ႈတၢင်းယုမ်ႇၽိတ်း လွင်ႈဝႃႈ ၶီႈလုၵ်ႈဢွၼ်ႇၼႆႉ ဢမ်ႇမီးၽေးၶဵၼ်သင် 
ဢၼ်ဝႃႈၼၼ်ႉၵေႃႈ လူဝ်ႇလုၵ်ႉၽိုၼ်ႉပႅတ်ႈဢိူဝ်ႈ။

ၵူၼ်းၵူႊၵေႃႉ ၸႂ်ႉတိုဝ်းပၼ် ထၢင်ၽၢႆႈဢၼ်မႅၼ်ႈငမ်ႇတင်းပၢႆးယူႇလီတႃႉ။

ပႅတ်ႈၶီႈ လူၺ်ႈလၢႆးတၢင်းဢၼ်တမ်းၸႂ်လႆႈ ၸွမ်းပၵ်းၸွမ်းပိူင်တႃႉ။

ၶီႈလုၵ်ႈဢွၼ်ႇၼႆႉ ပႅတ်ႈလူင်းၼႂ်းထၢင်ၽၢႆႈ ၸွမ်းပၵ်းၸွမ်းပိူင်တႃႉ။

•

6။ တႃႇမီးႁိမ်းႁွမ်း ဢၼ်မူတ်းသႂ် တႃႇလုၵ်ႈဢွၼ်ႇလဵၵ်ႉလႄႈ လုၵ်ႈဢွၼ်ႇတိုၵ်ႉၸင်ႇႁႃတႄႇပႆတၢင်း 

ၶဝ်ၼၼ်ႉ တိုဝ်းၵမ်ႊႁဵတ်းၸွမ်း ၼင်ႇပႃႈတႂ်ႈၼႆႉတႃႉ

ဢဝ်ၶီႈပႅတ်ႈလူင်းၼႂ်းထၢင်ၽၢႆႈ ၸွမ်းပၵ်းၸွမ်းပိူင်သေ ၽႅၼ်ႇလွင်ႈယဵဝ်ႈလုၵ်ႈဢွၼ်ႇၵေႃႈ 

သုၵ်ႈသၵ်ႉပၼ် လူၺ်ႈလၢႆးဢၼ်ႁူမ်ႇလူမ်ႈတမ်းၸႂ်ပၼ်တႃႉ။ (Not clear)

တႃႇဢဝ်ၶီႈလုၵ်ႈဢွၼ်ႇ ပႅတ်ႈလူင်းၼႂ်းထၢင်လႆႈ ၸွမ်းပၵ်းၸွမ်းပိူင်ၼႆႉ ၸႂ်ႉတိုဝ်းပၼ် 

ၵွၵ်းၶီႈ၊ ၵွၵ်းယဵဝ်ႈလုၵ်ႈဢွၼ်ႇတႃႉ။

ႁဵတ်းပၼ်ထၢင်ၽၢႆႈ ဢၼ်သၢင်ႇတေႃႇတႃႇ လုၵ်ႈဢွၼ်ႇၶဝ် ၶိုၼ်ႈငၢႆႈၼၼ်ႉတႃႉ။

•

•

•

7။ တႃႇၵူၼ်း ဢၼ်ၸၢင်ႊတုမ်ႉတိူဝ်ႉၺႃးငၢႆႈ (မႄႈပႃးတွင်ႉ၊ ၵူၼ်းထဝ်ႈၵူၼ်းၵႄႇ၊ ၵူၼ်းမီးတၢင်းပဵၼ် 

ဢၼ်ႁႅင်းၸင်ႈၶၢမ်ႇတူဝ်တူၵ်း၊ ၵူၼ်းတုၵ်ႉၶီႉတႃႉ) ၶဝ်ၼႆႉ တႃႇၵႂႃႇတီႈထၢင်ၽၢႆႈသေ 

ၸႂ်ႉတိုဝ်းထၢင်ၽၢႆႈၼႆႉ မီးလွင်ႈယၢပ်ႇၽိုတ်ႇတူဝ်လႄႈ လွင်ႈထၢတ်ႈလဵင်ႉၸႂ်ၸုတ်ႈယွမ်းၵေႃႈ 

ၸၢင်ႊလႆႈၶၢမ်ႇဢိူဝ်ႈ။ တႃႇၵူၼ်းၸိူဝ်းဢၼ်ၸၢင်ႊတုမ်ႉတိူဝ်ႉၺႃးငၢႆႈၼၼ်ႉ

တႃႇတေၸႂ်ႉတိုဝ်းထၢင်ၽၢႆႈလႆႈငၢႆႈငၢႆႈၼၼ်ႉ လူဝ်ႇၶပ်းၶိုင်ႁဵတ်းသၢင်ႈပၼ် ႁၢဝ်းမိုဝ်း၊ မႆႉတဝ်ႉ၊ 

တင်ႇၼင်ႈဢၼ်တႅမ်ႇ ၸၵႂႃႇၸိူဝ်းၼႆႉယဝ်ႉ။

တၢင်းၶဝ်ႈထၢင်ၽၢႆႈၵေႃႈ ႁၢင်ႈႁႅၼ်းပၼ် လူဝ်ႇႁဵတ်းသၢင်ႈပၼ် 

ယႃႇႁႂ်ႈမီးဢုၵ်းလုၵ်းဢႃးလၢၵ်း ဢၼ်ၵိတ်ႇၶွင်ႈသင်ၼၼ်ႉယဝ်ႉ။

•

•

8။ တႃႇယူင်ႉပိူင်ၵၢၼ်ပၼ်ၼမ်ႉ တိူဝ်းၶႅမ်ႉလီမႃးၼႆႉ တိုဝ်းၵမ်ႊႁဵတ်းၸွမ်း ၶေႃႈပႃႈတႂ်ႈၼႆႉတႃႉ။

ဢၢင်ႈဢိင် -

Nutrition – WASH Toolkit: Guide for Practical Joint Actions: Nutrition-Water, Sanitation and  
fHygiene (WASH): June 2016: UNICEF East Asia and Pacific Regional Office (EAPRO), Bangkok, 
Thailand

ႁၢင်ႈတၢပ်ႈ ယူင်ႉပိူင်တေႃႇၼမ်ႉ လီလီတႃႉ။ ၼင်ႇ - ယူင်ႉပိူင်လွတ်ႇၼမ်ႉ၊ ႁူဝ်လွတ်ႇၼမ်ႉ၊ 
ၼမ်ႉမေႃႇ ဢၼ်ၵႅတ်ႇဝႆႉၶႄဝႆႉ၊ ၼမ်ႉၸိုမ်းလႄႈ  ၼမ်ႉၾူၼ် ဢၼ်ၵႅတ်ႇဝႆႉႁေႉဝႆႉ၊

တေႃႉဢဝ်တၵ်းဢဝ်ၼမ်ႉမႃး တေႃႇပေႃးထိုင် ဢွင်ႈတီႈဢၼ်တေၸႂ်ႉတိုဝ်းၼၼ်ႉ 
လူၺ်ႈလၢႆးတၢင်း ဢၼ်ႁူမ်ႇလူမ်ႈတမ်းၸႂ်လႆႈၼၼ်ႉတႃႉ။

ၸႅတ်ႈထွင်ပၼ်ၼမ်ႉ၊ ၶႃႊမႅင်းပၼ်ၼမ်ႉတႃႉ။

•

•

•



ၽူႈႁဵတ်းဢွၵ်ႇပိုၼ်ႊၽႄ

ၽူႈၵမ်ႉထႅမ်


